
†2r 

Dem hochwürdigſten in Gott 

Vatter vnnd Herren/ Herrn Herman Ertʒbiſchoffen ʒuͦ 

Coͤlln/ des heyligen Roͤmiſchen Reychs in Welſchen Landen/ 

oder durch Jtaliam Ertʒkantʒler vnnd Churfürſten/ 

Hertʒogen Weſtphalen vnd Engern/ vnnd 

Adminiſtrator ʒů Baderborn/ meinem 

Gnedigſten Herren. 

Gnad vnd ſryd von Gott dem Vatter vnd dem Herren 

Jeſu Chriſto/ ſampt volkummener Benedeyung des Euan 

gelij/ mit beharlichkeyt biß ans end/ durch den 

Hertʒogen des Glaubens/ vnd den 

vollender Jeſum. 

ES iſt ʒwar als ein greüliche vnd verderb⸗ 

liche ſchmach vnd verachtung vnſers Gottes vnd 

Heylands/ vnſers einigen oberſten Koͤnigs/ Prie 

ſter vnd Ertʒhirtens/ Biſchoffs vnd meiſters Jeſu 

Chriſti/ daß ſie kein menſch gnůg groß vn̄ abſcheü 

lich machen kan: So man von war Chriſtlicher re 

ſormation vnd beſſerung der Religion vnd kirch⸗ 

en/ reden vn̄ handlen ſoll/ nach einiger andern kir⸗ 

chen tradition/ leer vnd ordnung fragen/ eh man das alles/ auff das aller 

ſeiſſigſt erſuͤchet/ angeſehen/ erwegen/ angenommen/ vnnd ins werck ge⸗ 

richtet hat/ daß vns der ſelbig vnſer oͤberſter Prieſter vnd leerer durch ſich 

ſelbs vnnd ſeine lieben Apoſtel in den vier heyligen Euangelien/ Geſchich 

ten/ vnd Epiſtlen der Apoſteln/ ſo klar vnd überreichlich verordnet/ befol 

hen/ vnd auch wol ʒů verſton hat gegeben.   Dann wir ja alle bekennen/ 

daß diſe Buͤcher Canonici ſind/ vnd daß in denen vns nichts iſt fürgeben/ 

dan̄ das lauter wort/ ware vn̄ reyne leer Gottes/ vnd vnſers einigen Hey 

lands Jeſu Chriſti. 

    Welcher Chriſt koͤndte dan̄ auch gedencken/ daß ſo vns der heilige Geiſt 

hat diſe gnad woͤllen thůn/ die leer/ vnd die ware vnd einige Religion Chri 

ſti/ auch in geſchrifften vns ʒů verlaſſen/ daß er vns in den ſelbigē geſchriff 

ten/ nit ſolte die notwendigſten ſtück ʒů allem Goͤtlichem leben/ auff das 

aller volkummeneſt vnd liechteſt haben dargegeben? Dann welcher weiß⸗ 

er vnnd getreüwer vatter/ der ſeinen lieben kindern ſeine vaͤtterliche leer 

vnnd beuelch/ über ſein mündtlich vnderricht vnd vermanen/ auch in ge⸗ 

ſchrifft wolte verlaſſen/ koͤndte das an jm ſelbs haben/ daß er in ſoͤlicher ge 

ſchrifft/ nit ſolte die fürnempſten vnnd notwendigſten ſtück ſeiner vnder⸗ 

weißung vnnd beuelch begreiffen/ vnd des auch ſo klar vnd gentʒlich/ daß 

ſeine kinder vnd nachkummen/ alle (die anders gewillet werē/ ſoͤlchen jres 

vatters leren volge ʒůthůn) die ſelben jres vatters leere vnnd beuelch in ſoͤl 

cher gſchrifft eigentlich vnnd wol verſton moͤchten/ on einige weytere De⸗ 

claration/ oder ʒůgethone ordnūg anderer leüten/ die dem vatter erſt nach 

kummen? Alſo iſt auch kein weiſer getreüwer lerer oder geſatʒgeber/ der 

ein kunſt oder geſetʒ in geſchrifft verfaſſet/ dargeben woͤlle/ der nitt die 

haupt vnnd notwendigſten ſtück der ſelbigen künſt oder des geſetʒes in ſoͤl 

ches ſeiner ſchrifften alſo reich vnd volkummenlich vergreiffe vnnd darge⸗ 

be/ daß dennach alle die ſunſt willen haben vnnd fleiß woͤllen ankoͤren/ ſol⸗ 

che kunſt ʒů lernen/ oder geſetʒ erkennen vnd halten/ die ſelbige kunſt vnnd 

                                                                                                  †  ij        geſatʒ 



ORDA16 D2024 Widmungsvorrede: †2r–♣4r; Widmungsvorrede: S7v–Aa2v; 
Vorrede: Aaa1r–Aaa1v 

 

†2v 

                                                          Vorred. 
geſatʒ/ auß ſoͤlcher geſchrifft wol erken̄en vnd lernen moͤgen/ on weiter er⸗ 
kleren vnd er ʒůgethon leeren. 
    Wol liſt war/ die erſten kinder/ die jres vartters mündtliche leer mit ſei⸗ 
ner geſchrifft ſelbs vernummen/ kennen jres vatters mündtliche leer vnd beuelch: wie  
auch die jeinigen/ ſo den der ein kunſt ʒuͦm erſten geleret/ oder ein geſatʒ den 
verſtand vnd meinung der geſetʒen erſtlich gegeben/ ſelber gehoͤret/ ein ye⸗ 
tunſt oder geſatʒ/ auß der geſchrifft die ein ſoͤlicher verlaſſen/ in vilen din 
gen/ beſſer vnd voͤlliger vernemmen/ dan̄ die/ ſo ein ſoͤlichen lerer oder ge⸗ 
ſetʒgeber/ nit ſelber gehoͤrt haben. Wie aber dem/ ſo bleibet doch das gewiß 
vn̄ war/ iſts ein weißer getreüwer vatter/ lerer oder gſatʒgeber der ſeinen 
deuelch/ leer oder ordnung/ den ſeinen in geſchrifften wille hinder jm laſ⸗ 
ſen/ die ſelbigen ſeine beuelch/ leete vn̄ ordnung auß ſolicher ſeiner geſchrifft 
alle ʒeyt ʒů erkennen/ vnd ʒůlernen/ ſo würdt er auch die ſoͤlbige ſeine ge⸗ 
ſchrifft der maſſen ſtellen/ vnd in deren was das noͤtigſt vnd beſte iſt/ ſo voͤl 
lig vnnd leicht dargeben/ daß die nachkum̄enen/ ſo ſie allein woͤllen/ vnnd 
auch etwas fleiß ankeren/ auß ſolicher geſchrifft wol erkennen vnd lernen 
moͤgen/ was ſolichs vatters lerers vn̄ geſatʒgebers will/ meinung vnd leer 
geweſen iſt/ auch on einigen weitern bericht vnd ʒůgethone leeren. 
    So dann vnſer Gott vnd Herr der iſt/ der allen menſchen allen rechten 
verſtand vnd weißheit verleihet/ vnnd mag kein groͤſſere treüw vnd liebe 
ſein/ dann die er gegen vns hat/ der ſein ſeel in todt für vns geben hat/ wer 
ſolte dan̄ nit (der anders diß ein wenig ʒů hertʒen fuͤret vnd betrachtet) vō 
gantʒem hertʒen erſchrecken/ ab der greüwlichſten ſchmach diſes vnſers al⸗ 
lein weiſen vnnd recht getreüwen lerers vnnd meiſters Jeſu Chriſti/ wa⸗ 
che jm alle die beweiſen/ die nit bekennen/ daß auch er vnſer aller getrau 
weſter meiſter vnd heyland/ vns in ſeinen heyligen geſchrifften/ alles das 
vns ʒů vnſerm heyl ʒů wiſſen/ nutʒ vnd dienſtlich iſt/ alſo richtig/ klar vnd 
reilich dargegeben habe/ daß wir das ſelbig auch allein auß diſen ſeinen ge 
ſchrifften/ on alle weittere leer vnd vnderrichtung der nachkum̄enen/ wol 
verſtō vn̄ erlernē moͤgē/ ſo wir allein in der warheit woͤllen/ vn̄ vm̄ den eini 
gen gewiſſen außleger diſer geſchrifft/ den heyligē geyſt treüwlich bitten. 
    Soͤlchs bekennen nun ye die nit/ ſo man von Reformation der Kirchen 
vnd Chriſtlichs lebens fraget/ vnd handlen ſoll/ nit woͤllen/ daß die leer vn 
ſers heils/ vor allem auß den Euangelien vnd andern Apoſtoliſchen vnnd 
Prophetiſchen geſchrifften/ mit ernſtlichem betten vmb die erklaͤrung des 
heyligen geyſts/ geſuͦchet vnd vernommen werde/ eh man ſich in einigen 
menſchlichen leren vnd erhaltungen etwas erſehe/ ſolche geben vnſerm ei⸗ 
nigen hym̄eliſchen meiſter der ewigen weißheit des vatters vnſerm Herrē 
Jeſu Chriſto ſo vil ehr nit/ als doch yede frumme kinder/ jrem vatter/ vnd 
yede rechtgeſchaffne jünger irem meiſter geben. Dann welche kinder/ die 
jres vatters beuelch auch in geſchrifften von jm empfahen/ ſolten nit die ſel 
bigen geſchrifften/ wo ſich von jres vatters beuelchen etwas mißuerſtands 
vnder jnen ʒůtruͤge/ vor allem beſehen vn̄ erwaͤgen woͤllen/ ee ſie yemands 
anders daruon ʒůfragen oder ʒůhoͤren gedechten? 
    Welche Ariſtotelici Philoſophi wo ſie ſich der meinung Ariſtotelis yr⸗ 

Ariſtotelici 
befragē Ari 
ſtotelē/ Chri 
ſten fragen 
nach Chriſti 
wort. 

get jn in ongleichem verſtandt befunden/ ſoltē nicht auch ʒům erſten ſein/ 
des Ariſtotelis geſchrifften ſelbs beſehen/ vor allen cōmentarien/ auch der 
elteſten/ ſo über Ariſtotelem geſchriben haben? Welche Artʒet wurden in 
ʒweitrechtigen Diſputationen von der artʒney nit auch eher die geſchrifftē 
Hippocratis/ Dioſcoridis/ vn̄ Galeni erſuͦchē/ dan̄ einiger/ die hernach vō 
dꝰ artʒney/ odꝰ über die buͤcher Hippocratis vn̄ Galeni geſchribē habē. Wel 
che rechtgelertē ſehē auch nit vor allē wʒ die wort des gſatʒs ſelbs vermoͤgē? 
                                                                                                                             Darum̄ 

†3r 

                                                      Vorred. 
    Darumb ja ein getreüwlichſte ſchmach der ewigen Goͤttlichen weiß 
heit vnd liebe gegen vnd das ſein muͦß/ in fragen vnd handlungen von der 
Religion/ nit vor allem die heilig geſchrifft/ vnd fürnemlich die alſo liechtē 
Euangelien vnd geſchrifften/ der Apoſtlen erſuͦchen vnd erforſchen/ vnnd 
auch was man darin̄ eigentlich/ vnd on einige ferrere Diſputatuion ʒuͦ erler 
nen hat/ on einiges weiter bedencken/ wider annemmen/ vnd ins werck ri⸗ 
chten vnnd bringen. 
    Dan̄ wir ja gantʒ liecht vnd überreichlich in den Euangelien vnd Apo 
ſtoliſchen geſchrifften fürgeſchriben vnnd dargeben haben/ was leüt man 
ʒuͦm kirchendienſt woͤhlen/ wie vn̄ wʒ die leeren vn̄ ſchaſſen ſoͤllen: Wie ſie 
die heyligen Sacrament/ Tauff/ Abentmal vnd hend aufflegen/ mit al⸗ 
len kirchen uͤbungen verrichten/ wie ſie die artʒney der bůß gegen den ſündi 
gen heylſamlich gebrauchen ſollen. Warumb ſolten wir dan̄ nit ʒuͦm erſtē/ 
in dem allem wider annem̄en vnd ins werck richten/ daß ſo ein jeder Chriſt 
in den Exempeln vnd leeren vnſers lieben heren Jeſu Chriſti vnnd ſeiner 
Apoſtel/ hieuon ſo klar vnd eigentlich ſicht vnd erkennet/ des Herren ge⸗ 
bott vn̄ beuelch ſein/ daß daran bey nieman einiger ʒweifel befundē würt/ 
da man die helle ſonne hat der leeren vnd thaten vnſers lieben Herren Je⸗ 
ſu/ ſolle man erſt fragen nach einem duncklen liecht menſchlichs wiſſens? 
    Wol iſt war/ vil ort diſer heyligen geſchrifft moͤchten wir beſſer verſton/ 
ſo wir den Herren/ wie die lieben Apoſtel ſelbs gehoͤrt/ oder aber der Apo⸗ 
ſtel verſtand vnd Praxim in dem eigenlich beſchriben hetten. Diſe ort aber 
der heiligen geſchrifften/ ſind vns entweders ʒů wiſſen nicht von noͤten/ odꝰ 
der heilig Geyſt wurde vns ſie auch gwißlich ʒů warer beſſerung gleich ʒuͦ 
verſton geben. wo wir das alles/ das er vns in diſen ſeinē geſchrifften ſchoͤn 
klar vnd gwyßlich ʒuͦ verſton geben hat/ von gātʒem hertʒen annem̄en/ vn̄ 
ins werck richten vnd bringen.   Vnnd dieweil dem alſo/ ſo hat der Herr 
vns auch weiteren gewiſſen vnderricht von der Religion nit woͤllen gebē. 
    Dann ob er vns wol in den buͤchern der lieben vaͤttern vil herrlicher er⸗ 
klaͤrung vnd ʒeügniß/ deß er vns in ſeinen heiligen Euangelien vnd Apo⸗ 
ſtoliſchen geſchriſſten verlaſſen/ gegeben: ſo ſind doch die ſelbigen erklaͤrun 
gen vnnd ʒeügniſſen alle/ mit ſo vil menſchliches ongwiſſes wohns vermi⸗ 
ſchet/ daß die lieben Vaͤtter ſelbs ʒeügen/ daß man jnen weyters nit glau⸗ 
ben ſoͤlle geben (wie ſie auch ſelbs einander nitt weitters glauben geben 
hagen) dann ſo vil einn jeder ſeine leeren vnnd fürgeben mit der Goͤtt⸗ 
lichen geſchritff/ oder klaren vnnd onwiderſprechlichen vrſachen erweiße. 
Derhalben wie alle liebe Vaͤtter mit jren Exempeln vnnd leere beʒeü⸗ 
gen/ muͦß alle leer vnnd wares vrteil von den Religion ſachen/ auff der 
eingen Goͤttlichen geſchrifft beſton vnd beruͦgen. Daher auch kummet/ 
das auch die aller gelerteſten vaͤtter in gar vilen orten nitt allein nit alle 
mit einander ſtimmen/ ſonder offt auch nit alle ʒeit mit jnen ſelbs. Da⸗ 
her der heylig Auguſtinus/ der warlich mit den aller gelerteſten vnd Gott 
ſeligſten geweſen/ ʒwey gantʒe buͤcher verlaßen/ darin̄ er ſeine vorige ge⸗ 
ſchrifften vnd leeren verbeſſert hat. 
    Die widerwertigen Chriſtlicher Reformation ſchreyben vnnd ſagen vil 

von den Apoſtoliſchen Traditionen/ leeren vnnd ordnungen/ welche die 
Apoſtel den Kirchen/ als ſondere geſchrifften verlaſſen ſollen haben. Wel⸗ 
cher aber von allen bewerten heiligen Vaͤttern beruͤmet ſich diſer Tradi⸗ 
tionen gewißlich/ weitters dann ſo vil belanget die vergwiſſung von den 
war Apoſtoliſchen vnnd Prophetiſchen geſchrifften/ Die man Canonem 
nennet Sanctorum Librorum. Vnnd dann von dem gemeinen verſtand 
der hauptartickel vnſers Chriſtlichen glaubens/ wie der im gemeinen 
                                                                                      †   iij          Sym⸗ 



ORDA16 D2024 Widmungsvorrede: †2r–♣4r; Widmungsvorrede: S7v–Aa2v; 
Vorrede: Aaa1r–Aaa1v 

 

†3v 

 
 
 
 
 
 
 
 
 
 
 
 
Merck/ vn⸗ 
ſer glaub 
gründet ſich 
nit auff Tra⸗ 
ditionen. 

 
Jgnatius 
hat die Tra 
ditionen be 
ſchribē/ vnd 
den kirchen 
gelaſſen. 

 
Euſebius 
hat das buͦch 
Jgnatij de 
Traditionib. 
nit geſehen. 

 
Papias Jo⸗ 
hannis Euā 
geliſte jün 
ger. 

 
 
 
 
 
 
 
 
 
 
 
 
 

                                                 Vorred. 
Symbolo Apoſtolorum verfaſſet iſt/ wiewol von etlichen buͤchern/ die wir 
gern als Apoſtoliſch halten/ als von der Epiſtel ʒů den Hebreern/ die an⸗ 
der Epiſtel Petri/ die ander vnd drit Johannis vnd Jacobi/ vnnd Jude. 
Jtem Apocalypſis bey den elteſtē kirchen/ noch nit ein gātʒ gewiſſe erkant 
niß vnd haltung gweſen iſt/ wie dʒ vnſer Euſebius im dritten buͦch meldet. 
    Woher hat man nun diſe buͤcher hernach in die Kirch alſo hoch auffge 
nummen? warlich nit von einiger Tradition/ dan̄ man ſie nit gehapt/ ſon⸗ 
der daß man ſie mit den andern gewiß Apoſtoliſchē geſchrifften hat gleich⸗ 
hellig befunden. 
    Alſo haben auch die lieben Vaͤtter den Apoſtoliſchen verſtand vnſers 
glaubens/ nitt endtlich auff die Traditionen/ ſonder auff die klaren ge⸗ 
ſchrifften der Propheten vnnd Apoſtel gegründtueſter/ wie man das bey 
den heyligen Vaͤttern Jreneo/ Tertulliano/ den aller elteſten/ deren ge⸗ 
ſchrifften wir haben/ ʒuͦſehen hat. 
    Vnſer Euſebius meldet im anʒognen buͦch/ Cap. xxxvi. wie der hey⸗ 
lig Jgnatius/ der der Antiocheniſchen kirchen/ der ander nach ſanct Pe⸗ 
ter vorgeweſen ſoll ſein/ von jm ſelbs geſchryben/ daß er die Apoſtoliſchen 
Traditionen on geſchrifft übergebene leeren/ habe den kirchen jre ſicher⸗ 
heit/ damit den nachkummenen nichts ongwiſſens wer/ in geſchrifft ver⸗ 
faſſet gelaſsē. Wiewol aber vnſer Euſebius diß geſchribē hat im jar CCC. 
vnnd xx. ſo ein nit lange ʒeyt/ nach dem todt Jgnatij martyrs/ der gelebt 
im hundert vnd elfften jar/ noch hat er diß důch Janatij nit geſehen. Er⸗ 
liche Epiſtel die er geſchriben/ vermeldet Euſebius. Wo ſind aber auch die 
ſelbigen hinkummen? Dann das gedicht ſo der gůtt Stapulenſis hat auß 
gon laſſen/ hat wol etwas kindiſch ʒů rhuͤmen/ auff die meldung Euſebij. 
Das ander aber iſt dermaſſen ʒůſamen geraſplet ding/ daß es den nam̄en 
Jgnatij bey keinem alten hat ertragen moͤgen/ vnd noch bey keinem ver⸗ 
ſtendigen Chriſten tragen mage. 
    Vnſer Euſebius gedenckt auch des Papie eins jüngern Sant Johan⸗ 
nis Euangeliſten/ der fünff buͤcher ſoll geſchriben/ vnd jnen den Titel ge⸗ 
geben haben/ Erklärung der worten des Herren. Er aber/ der Euſebius 
hat ſchon ʒů ſeiner ʒeyt mehr daruon nit gehapt/ dann er im Jreneo beʒeü 
get/ gefunden. 
    So meldet der ſelbig Jreneus/ welcher geſchriben hatt Anno C. lxxv. 
vnd darumb der elteſt ſcribent iſt/ den wir in der Kirchen haben wie er 
fleiſſig nach den nechſten nachkummenen der Apoſtel gefraget habe/ was 
Andreas/ was Petrus/ was Philippus oder Thomas/ was Jacobus/ wʒ 
Johannes/ oder Mattheus/ oder ein anderer auß den jüngeren des Her⸗ 
ren/ oder was Ariſtion/ oder Johannes Presbyter geſagt hetten. 
Es hatte aber auch diſer lieber Jreneus vns diſe reden in kein ſondꝰ bůch 
auffgeſchriben: was er auch wider die ketʒereyen dargethon/ hat er alles 
mit der heyligen geſchrifft erwyſen. Meldet wol auch der Traditionen/ 
aber wie geſagt/ allein ſo vil belangt das gwiſſe vrtheil/ vnd anʒal der goͤt 
lichen buͤchern/ vnd den gemeinen Apoſtoliſchen verſtand/ der haupt ar⸗ 
tickel vnſers Chriſtlichen glaubens. Doch ſetʒet er die endtlich bewerung 

Wunder dʒ 
die Bibliſch 
en gſchriſftē 
erhalten. 

auff die geſchrifft/ des beſehe man ſein drittes bůch/ ſo er wider die ketʒerey 
geſchriben hat/ von anfang in den fünff erſten capitlen. 
    So nun vnſer lieber Herr Jeſus yhe will/ daß ſeiner lieben gemeinden 
vnnd geſponßen/ nichts abgehe/ an allem dem/ das er ʒů gwiſſer leer des 
glaubens/ in einigen weg dienen moͤg/ vnnd hat derhalben jr aber mit ſo 
groſſem wunder allein die Bibliſchen geſchrifften erhalten/ vnd dan̄ auch 
wol viler Vaͤtter (aber deren/ die alles durch die heyligen geſchrifften be⸗ 
                                                                                                                     weren/ 

                                                       Vorred. 
weren/ vnnd onderen bewerung nichts gelten woͤllen laſſen/ es ſeyen die 
als gelert vnnd heilig geweſen/ als ſie haben ſein moͤgen) warumb hatt er 
dann ſeiner liebſten gemahel nicht auch erhalten die buͤcher Jgnatij/ Pa⸗ 
pie/ oder anderer/ darinn man hette der Apoſtel Traditionen fein bey ein⸗ 
ander gehept/ vnd moͤchte ſich darauß aller ſpennen deſt baß entſcheiden? 
    Das were ja ein ſchwere leſterung Chriſti/ ſagen daß er ſein Kirch an et 
was nutʒlichem het verlaſſen/ ſo er doch ſein bluͦt für ſie vergoſſen/ vnnd jr 
nit allein die ſichtbare welt/ ſonder auch die Engel ʒuͦ dienern vnnd alles er 
geben hat/ j. Corinth. iij. Epheſ. j. iij. Daß auch der Herr ʒuͦ ſeinen Apo⸗ 
ſtlen ſaget/ Johannis am fünffʒehenden Capitel/ hatt er ſeiner gantʒen 
gemeinde verſprochen/ vnd leyſtets jr biß ʒů end der welt alle tag/ darum̄ 
er jr auch verheiſſen alle tag biß ʒuͦ end der wit bey jr ʒuͦſein. Euch aber 
(ſagt er) hab ich freünd geheiſſen: dann alles was ich von meinem vatter 
gehoͤrt/ hab ich eüch kundt gethon. Kundt gethō/ ſpricht er/ nicht allein ge 
ſagt oder fürgeben. Darumb würt das bey allen waren Chriſten/ wie es 
auch bey allen bewertē vaͤttern geſtandē iſt/ ſonder allen ʒweifel geſchloſ⸗ 
ſen werden/ Daß vns alle Chriſtliche leere/ alle war Apoſtoliſche Tradi⸗ 
tionen in den prophetiſchen vnnd Apoſtoliſchen geſchrifften überflüſſig 
dargegeben ſind. Alſo wo wir vns ʒů diſer geſchrifft recht keren/ vn̄ haben 
ſie mit warer Gottes forcht vnd ernſtlichem bitten vmb den heyligē geiſt/ 
den einigen waren außleger diſer geſchrifften/ leſen/ erwegē/ in der gemein 
de des Herren/ vnd ſunſt gern hoͤren/ von allen denē die vns der Herr dar 
ʒuͦ beruͦffen vnd begabet/ fürgeben hat. Vnd dann auch ſo vil wir darinn 
alle mal wol verſton/ hertʒlich annemmen/ vnd ins werck richten/ bey vns 
vnd andern/ ſo vil jedes beruͦff erfordert/ Daß vns an einiger heilſamen/ 
vnd nütʒlichen leer der Gottſelikeit/ überal nichts manglen/ oder abgon 
moͤge/ wann gleich ein einiger bůchſtab vō der Religion nit mehr auff erd⸗ 
treich were/ vn̄ daß vns auch mehr beforderung ʒůr Gottſeligkeit nit brin 
gen wurde/ wan̄ wir gleich alle vermeldeten vndergangen/ vnnd auch vil 
mehr geſchrifften der alten hetten/ vn̄ auch deren/ weliche die Apoſtel ſelbs 
gehoͤrt/ vnd jren brauch geſehen haben. 
    Derhalben werden alle ware Chriſten/ wan̄ von Chriſtlicher Reforma 
tion ʒuͦhandlen iſt/ vor allen aller heiligen Vaͤtter geſchrifften/ die ſeyen be 
ruͤmet von leere vnd heiligkeit als hoch ſie ymmer moͤgen/ die Goͤttlichen 
buͤcher/ die ſo liechten Euangelien/ Geſchiechten/ vnnd Epiſtel der Apo⸗ 
fel/ auffs aller fleiſſigeſt beſehen: vnd weß ſie vns darin̄ fürgeſchriben/ be⸗ 
ſinden/ mit gantʒem hertʒen annemmen/ vnd ins werck richten. Vnd dem 
nach erſt beſehen/ aber allein bey den heyligen bewerten Vaͤttern/ vnd bei 
den Elteſten ʒům fürnempſten (dann das erſt war/ das hernaher kum̄en/ 
ſalſch iſt/ wie der Tertullianus anʒeiget) wie die alten kirchen/ die leere vn̄ 
ordnung des Herren verſtanden vnd gehalten haben. Vnd das demnach 
mit der maſſen/ daß wir alles/ auch der aller elteſten/ verſtand vnd haltūg 
in der Religion/ gegen dem allein gantʒ gewiſſen wort Gottes vnns in ſei⸗ 
ner geſchrifft vorgegeben halten/ vnd dadurch richten vnd beweren: wir 
ſollen ja die herrlichen gaben Gottes vns durch die liebe Vaͤtter verlaſſen/ 

vnnd durch ſo wunderbare gnade Gottes/ biß auff vns erhalten/ nit ver⸗ 
achten. Aber ſie doch auch in jrem grad/ vnnd als dienſt Gottſeliger men⸗ 
ſchen/ die ymmer mangelhafftig bleiben/ in jrem grad/ vnnd nit dem ewi⸗ 
gen gewiſſen Gottes wort gleich halten. 
    Weil auch gewiß/ daß die lieben Apoſtel alle leer Chriſtlicher Religion/ 
wie auch Tertullianus ʒeüget den kirchen mit jrem blůt ʒům volkum̄eſten 
außgoſſen haben/ můß mā auch wol darauff ſehē/ wʒ warlich Catholicū/ 
                                                                                      †    iiij       Allgmein 

                                                       Vorred. 
All gemein iſt in der Kirchen Chriſti/ das iſt wie es Vicentius Lirinēſis 
wol beſchreibet/ daß von den Chriſten allen/ allwegen/ vnnd allenthalb/ 
als Chriſtlich vnnd recht/ erkennet vnnd gehalten iſt worden. Dann mir 
vnſer Herre Johannis xv. vnnd Paulus Actorum xv. ſelbs ʒeügen (da⸗ 
rauff auch Jreneus vnnd Tertullianus die Preſcription/ wider alle ketʒe⸗ 
reyen vnnd falſche leeren recht grundtueſten) alſo ʒweyflet daran kein re⸗ 
chter Chriſt/ daß vnſer Herr Jeſus Chiſtus die gantʒ volkummen leer des 
heyls ſeinen jünigern vnnd Apoſtlen gentʒlich vnnd ʒuͦm eüſſeriſten (der 
maſſen/ die diſem leben gebüret) erkleret/ hat ʒuͦ erkennen geben/ vnnd al⸗ 
le voͤlcker der welt ʒů leren befolhen. Vnnd daß auch die ſelbigen jünger 
vnnd Apoſtel des Herren/ diſe lere/ ʒům aller treüwlichſten vnnd aller vol 
kummeſten den kirchen die ſie im verſamlet/ mit jrem bluͦt außgegoſſen ha 
ben/ vnd gar nicht ſo ſtücklecht oder tunckel/ daß ſie der nachkummenden 
ʒuͦſatʒ vnnd erklerung bedoͤrfft haben. Daß namlich der Sorbonen ʒuͦ Pa 
reyß/ oder dem ſtuͦll ʒuͤ Rhom vorbehalten were/ mit jrem verkleren/ defi⸗ 
nieren vnd beſſeren/ neüwe artickel vnd ordnung der Religion ʒuͦmachē/ 
wie ſie ſich mit Widerchriſtlichem ſreuel vnderſtanden. 
    Nun aber/ damnach ſeer troͤſtlich vnnd beſſerlich iſt erkennen vnnd ſe⸗ 
hen/ wie der heylig geyſt Chriſti bey den lieben alten Chriſten vnnd Mar⸗ 
tyren/ vnnd ʒů allen ʒeytten von anfang der Kirchen/ eben den verſtand 
der geſchrifft/ vnnd haltung der Religion gelert vnnd erhalten hatt: dann 
der liebe Gott auch vnns ʒů diſen letſten ʒeytten mit getheilt/ vnnd dann 
auch bey vilen gůthertʒigen/ vnnd aber noch ſchwachgleübigen Chriſten 
ſie ʒuͦm Herren gentʒlich ʒů bringen hoch dienſtlich iſt/ jnen klar darthuͦn/ 
daß die widerwertigen Chriſtlicher Reformation vns die ſoͤllich Reforma 
tion gern befordern woͤlten in dem felſchlich anklagen/ daß ſie vō vns auß 
geben/ wie wir die alten waren Chriſtlichen leeren/ vnd haltung der Kirch 
en aͤndern/ vnd neüwe yrthumb vnnd vnordnung einfuͤren. So doch ſie 
in allerley greülichen neüwen yrſalen/ vnd verkerūg der Religion/ wider 
allen glauben vnd handlung der alten Kirchen gantʒ verſunckē ſind/ wel⸗ 
chs ein jeder frummer Chriſt eigentlich hatt ʒů erkennen/ der etwas in der 
alten heyligen vaͤtter geſchrifften geleſen hat. Der Herr woͤll ja ſeine lieben 
gemeinden/ durch alle werck vnd gaben ſeiner gnaden/ die er jr gibt vnnd 
verlaſſet/ ʒůr Gottſeligkeit beſſern vnd erbauwen. Darumb muͦß ja nicht 
ein gering frommen der Kirchen bringen/ leſen vnd erkennen was glaub 
vnd Gottſeligkeit er den alten verlihen. 
    Der vrſachen/ hab ich hieuor ins Teütſch verdolmetſchet/ vn̄ ʒů andern 
mal in truck geben die hiſtorien Euſebij Ceſarienſis/ mit dem anhang der 
ʒweyē buͤcher Ruffini vnd Caſſiodori Senatoris/ die man nen̄et die Trey 
geteilte/ darumb daß ſie ʒůſammen getragen iſt/ auß den dreyen Geſchie⸗ 
chtſchreibern/ dem Theodoreto/ Socrate vnd Soʒomeno: in welchen Hi⸗ 
ſtorien Euſebius beſchriben hat/ das erſte erbauwē vnd volgēdes erbreit⸗ 
ten der gemeinden Chriſti/ von der geburt vnſers Herren biß auff das 
CCC. vnd etlich jar. 
   Ruffinus vom Concilio Niceno/ biß an den abſcheid Theodoſij des. j. 

der Chriſten.     Caſſiodorus von Conſtantino biß auff Theodoſium den ij. 
    Jn diſen allen dreien hiſtorien ſind auch beſchriben die fürnempſten an⸗ 
fechten der Kirchen/ beyde durch eüßere verfolgung der Tyrannen vnd 
innerliche ʒerſtoͤrung der falſchen leeren/ vnd ander ʒwitracht vn̄ geprech 
likeit der Chriſten/ vnnd auch dargegen die hilff des Herren/ ſeinen ge⸗ 
meinden bewyßen/ durch allerley verbeſſerung vn̄ Reformation/ damit 
des Satans vn̄ Widerchriſts liſt vn̄ einfal/ abgetriben vnd gebrochē wor 
                                                                                                                      den 

                                                        Vorred. 
den iſt. Jn dem auch die fürtrefflichſten ʒeügen vnd werckʒeüg des Herrē 
vermeldet werden/ der lerer der eltern Biſchoͤffen/ vnd andern kirchen die 
nern vnd gmeinen Chriſten. Jtem auch die Concili in beſondern Prouin 
tʒen/ dan̄ von vilen Nationen verſamlet/ durch die der Herr ſeine Kirch⸗ 
en erſtlich erbauwen/ vnd wider vom yrthumb vnd abfall errettet/ gebeſ⸗ 
ſert vnd reformiert hat. Deßgleichen auch die Chriſtlichen Keyſer vnd an 
dere gewaltigen ſo ʒuͦm Reich Chiſti gedienet haben. 
    Alſo werden auch in diſen hiſtoryen des Satan vnd Widerchriſts für⸗ 
trefliche dieser vnd werckʒeüg erʒoͤlet von Tyrannen. 
    Derhalben diſe hiſtoryen/ wo man ſe mit Gottesfoͤrchtigem hertʒn le⸗ 
ſen vnd erwegen wolte/ mercklichen frum̄en der Kirchen Gots bringē wer  
den/ nemlich ʒuͦ diſen vnſern ʒuͦm theyl ſeligen ʒeitten (weil vns der Herr 
ſein heylig ſaͤlig machen/ des Enangeli ſo herrlich hat wider geſandt vnnd 
außgon laſſen/ vnd dadurch ʒů der ſo notwendigen vnd heylſamen refor⸗ 
mation der Kirchen alſo vaͤtterlich vnd gnediglich beruͤffet/ ʒuͦm theyl 
auch betruͤbten ʒeytten/ weil der Satan ſich wider diß werck vnſers heyls/ 
Chriſtliche reformation/ beide durch ſo grauſam veruolgung/ erſchroͤckli⸗ 
che ketʒereyen/ vnd andere ſchwere ergerniſſen/ alſo trutʒlich ſetʒet. 
    Dann in diſen hiſtoriengien hat man klar ʒů ſehen/ was nach ʒeytlichem ab 
gang der Apoſtel/ ʒuͦn ʒeyten der heyligen martyrer/ die rechte form vnd 
weſen der gemeinden Chriſti/ die einige ware religion Chriſti/ die geſun⸗ 
de leer/ der reine glaube/ die rechtgeſchaffnen haußhaltung der Kirchen 
gweſen ſey. 
    Weil ſich dann diß mit dem/ das vns der Herr in den Euangelien vnnd 
Apoſtoliſchen geſchrifften hat verlaſſen/ vergleichet/ ſo můß ja ſoͤlches le⸗ 
ſen vnd erken̄en/ den ſtarcken im glauben Chriſti vnd handlung vmb Chri 
ſtliche reformation der Kirchen/ nit geringen troſt vnnd ergetʒung brin⸗ 
gen/ den ſchwachen ſtercke vnnd beforderung ʒů diſem werck/ den wider⸗ 
wertigen ſcham vnd ein niderſchlagen jres gottloſen freuels. Dann man 
auß diſem leeſen gantʒ klar vnnd eigentlich erken̄et/ daß die Chriſtliche re⸗ 
formation der Kirchen/ die dꝰ Herr bey vns erweckt/ keine neüwerung iſt/ 
wie es die Widerchriſten mit offenbarer onwarheit ſchelten: ſonder ein wi 
derbringung vnſer waren/ alten/ vnd einigen religion/ vnd haußhaltens 
in den kirchen Chriſti/ ʒů der einigē alten form vnd weiß/ die vns der Herr 
durch ſich ſelbs vnd ſeine lieben Apoſtel fürgeſchriben/ vnd deren ſich die el 
teſten vnd aller beſten Chriſten/ vn̄ theuwreſten martyrer/ ſo getreüwlich 
vnd ernſtlich gehalten/ vnnd drob mit ſoͤlicher beſtēdigkeit alſo vil erlitten/ 
vnd jr blůt ſo gantʒ getroͤſt vergoſſen haben. 
    Darneben hat man hierin auch das ʒůlernen/ wie des Satanas vnnd 
Widerchriſts lyſtige auffſetʒe vnd gewaltigen einfell/ wider die gemeinden 
Gottes/ es ſeye durch die eüſſere verfolgung der Tyran̄en/ oder innerliche 
ʒerrüttung vnd trennung der ketʒer vnd Schiſmaticen/ oder das hinfallē 
der fleiſchlichen menſchen/ vnnd falſch beruͤmpten Chriſten/ ʒůbegegnen/ 
vnd den ſieg wider den Satan vnd Widerchriſt/ ʒůerlangen ſeye. 
    Die widerwertigen Chriſti/ vnd eüwerer Churfürſtlichen gnaden/ im 

werck Chriſtlicher Reformation/ auff kein ſchein der warheit/ ſunder al⸗ 
lein vertroͤſtet auff die macht des Widerchriſts/ doͤrffen eüwere Churfür⸗ 
ſtliche gnad anklagen/ als ob ſie jm fürhaben Chriſtlicher Reformation 
wider die alten Traditionen/ vnnd ordnungen der Kirchen handlete/ 
weil ſie herbrachte Kirchen mißbreüch aͤnderen/ on yhres Clery recht/ 
vnnd des Bapſts oder Concilij ʒůgeben vnd brauch/ vnd brauche leüt dar 
ʒů/ ſo vom Bapſt vnd jnen verworffen ſeind. 
                                                                                                                           Wie 

                                                       Vorred. 
    Wie onuerſchampt aber diß jr anklagē ſeye/ würt ein jeder Chriſt leicht 
erkennen/ der diſe Hiſtorien leſen will/ ſie ſelb vnd meiniglich ſehen lengeſt 
vnd greiffen/ wie dem armen volck Chriſti ʒuͦm hoͤchſten von noͤtten iſt/ dʒ 
wie Eüwer Churfürſtlich gnad Chriſtlich fürhar/ dʒ Geyſtlich in den Kir 
chen/ von dem weltlichen entlediget vnd befreyet/ vn̄ alſo wider ins werck 
gerichtet werde/ damit die gemeinden Chriſti Eüwerer Churfürſtlichen 
gnaden befolhen/ moͤchten wider mit ſolchen Dieneren/ die dem Geyſtlich 
en der waren ſeelſorg/ gentʒlich vnd treüwlich oblegen/ verſehen vnnd be⸗ 
dienet/ vnd der ſo gar ergerlichen vnd verderblichen muͤtlingē vnd woͤlf⸗ 
fen (die die Pfarren von wegen jres ʒeytlichen prachts vnd muͦtwillen/ ſo 
jaͤmerlich veerderben/ mit falſcher leer/ verkerten Ceremonien/ mißbreüch 
der Sacramenten/ mit ſchantlichem leben/ vnd ſtaͤtem berauben des ʒeyt 
lichen) ein mal erlediget/ vnd alſo der Kirchendienſt in leer/ Sacramen⸗ 
ten/ vnd allen andern Chriſtlichen Ceremonien/ Ordnungen vnd ʒucht/ 
wider angerichtet vn̄ verrichtet werden/ nach dem beuelch des Herren/ vn̄ 
der waren alten form vnd weiß/ wie das der Herr ſelbs eingeſetʒt/ vnnd die 
alten waren Kirchen/ ſo getreüwlich gehalten haben/ wie diſe Hiſtorien 
glaubwürdig ʒeüget. 
    Das namlich dē volck Chriſti in den Kirchē allein die heiligen geſchrifft/ 
vnd was darauß genummen/ vnd deren gentʒlich gemaͤß iſt/ vorgeleſen/ ge 
ſungen oder geprediget werde/ mit aller andacht vnd ernſt. Auch ʒuͦ guͦt⸗ 
tem verſtand alles volcka vnnd gewiſſer pflantʒung vnd ſtercke des glau⸗ 
bens an vnſern Herren Chriſtū/ der durch die liebe thaͤtig ſey ʒuͦ allen guͦt⸗ 
ten wercken bey allen erwelten Gottes. Daß auch die heyligen Sacra⸗ 
ment vnnd alle Ceremonien nach des Herren einſatʒung/ vnd auch ʒuͦ wa 
rer erbauwung diſes glaubens gehandelt vnd außgeſpendet/ vnd die Chri 
ſtliche ʒucht ʒůbeforderung wares abſterbens des ſündtlichen fleiſches vn̄ 
beforderung des neüwen goͤtlichen lebens geuͤbet vn̄ gehalten wurde. 
    Damit das arm volck Chriſti ein mal recht wider ʒů Chriſto dem Herrē 
gefuͤrt/ vnd von den ſo ſchweren greüwlichen abgoͤttereyen an den heyli⸗ 
gen/ jren gebeinen/ vnnd bildern/ auch verkerten Ceremonien/ damit die 
Widerchriſten alles überſchütt haben/ ʒů war Chriſtlicher Religion wider 
bracht würde. 
    Ja diß E. Ch. G. Chriſtlich vn̄ notwēdig fürhabē/ wiſſen jre Coͤllniſche 
vn̄ andere falſche anklaͤger des Herrē erſter beuelch/ vn̄ jr war biſchofflich 
pflicht vn̄ ampt ſein/ vermoͤg nit allein der heyligen geſchrifft/ ſonder auch 
aller waren Apoſtoliſchen Traditionen/ aller alten Canonum vn̄ haltung 
der warē Kirchē Chriſti/ vn̄ derē aller getrauteſten vn̄ bewerteſtē diener. 
    Noch doͤrffen diſe leüt fürgeben E. Ch. G. moͤge nit gebüren/ in ſoͤlchen 
gwyſſen ongeʒweifletem beuelch vnd gebot des Allmechtigen vnſers eini⸗ 
gen Gottes vnd Heylands nach ʒůkummen/ on bewilligung des Bapſts 
oder Baͤpſtlichen Concilij/ on rat vnd gehell jrer Suffraganiē vnd Clery/ 
vnd mit dienſt deren die diſen darʒů nit gefellig ſind/ die ſie frembd vnd on 
bewert ſchelten. Als ob einigen Chriſten gebüren moͤge/ wann er Gottes 
klares gebott hatt/ mit gehorſamy des ſelbigen verʒeihen/ biß es auch den 

werte beruͦf⸗ 
fen. 

 

ellenden verdampten menſchen wolte gefallen. 
    Man leſe in diſen Hiſtorien wo ʒů der obern Patriarchen vnd Biſchoͤf⸗ 
fen ʒů Rhom vnd anderſchwo auffſehen über andere Kirchen vnd Biſch 
offe/ wa ʒů auch die Chriſtlichen Concilien. Jtem der radt vnd verwaltniß 
gmeiner Birchoffe gegen jrem Metropolitano/ auch jedes Clery mit ſei⸗ 
nem Biſchoffe dienen ſolle.   Diß alles wiſſen die falſche ankleger wol/ da⸗ 
rumb in den Kirchen geordnet ſein/ daß ein jeder Biſchoff dem beuelch 
des Herren inn allen yetʒ gemelten Biſchofflichen dienſten deſt beſſer 
                                                                                                         nachkum̄e 

                                                       Vorred. 

nachkumme: wo er daran verhindert/ daß jm ſoͤlich hinderniß deſt eher hin 

genummen: wo er darinn ſeümig/ dʒ er deſt fuͤglicher darʒuͦ angehalten: 

vnd wo er daruon abgeſtanden/ wider darʒuͦ gebracht/ oder aber die kirch 

ſein erledigt werde. Kein gwalt/ kein ordnung/ kein verwandtüß iſt/ oder 

mag in der Kirchen Chriſti ſein/ von OBern/ gleichen/ oder vndern/ ye⸗ 

man/ vil weniger einem Biſchoff/ am beuelch Chriſti ʒuͦuerhindern/ oder 

einigen augenblich auffʒuͦſchieben. Dan̄ kein gewalt/ kein gemeinſchafft/ 

kein ordnung in der Kirchen mag ſein/ dann ʒuͦ warer beſſerung vn̄ auff⸗ 

bauwung aller gottſeligkeit/ ij. Cor. x.vj. 

    Ja wenn die ſachen ſchon ʒweiuelhafftig ſind/ vnd nicht offenbar iſt/ dʒ 

ſie wider Gottes beuelch ſind/ demnach hat kein Biſchoff/ auch nit der Roͤ 

miſch/ über die andern Biſchoͤff gewalt/ yeman das ſo jeder beſſerlich ach⸗ 

tet/ ʒuͦ wehren/ keiner hatt macht ſich ein Biſchoff der Biſchoͤffen ʒuͦſetʒē/ 

wie der heylig Cyprianus recht ʒeüget/ ſonder jeder Biſchoff ſoll dem an⸗ 

dern/ in ſoͤlichem ſeim gewiſſen vnd dem gericht Gottes frey laſſen. 

    Vō dem Bapſt Victore/ meldet vnſer Euſebius lib. v. cap. iiij. der doch 

ein heyliger man war/ der wolte des Oſterfeſts halbē die andern Biſchoͤf 

fen auff ſeiner Kirchen weiß tringen. das haben jm aber die andern Bi⸗ 

ſchoͤffe gewehret/ vnd warffen jm ſeines vorfahren Aniceti Exempel für/ 

der Polycarpum in aller lieb vnd gemeinſchafft Chriſti/ vnd des Biſchoff 

lichen dienſts/ von ſich gelaſſen/ da er jhn ſchon auff ſeine meinung nit bere 

den konte. So iſt auch dem Roͤmniſchen Biſchoffe/ nie mehr beſonders auff 

ſehen befolhen worden/ dann über die Jtalianiſchen/ vnd nach bey Rom 

gelegene kirchen/ die ſie Suburbicarias geheiſſen haben. Deß deſehe man 

die erkanntniß des Niceni Concilij in Tripartita hiſtoria. 

    So vil dann belanget E. Ch. F. G. gemeine ſuffraganeos vnd eigē Cle⸗ 

rum/ iſt war/ in ʒweyfelichen ſachen der Kirchen die menſchlichs rechts be 

doͤrffen/ ſol ein Metropolitan die Biſchoͤffe ſeiner Prouintʒen/ vnd yeder 

Biſchoff ſein Presbyterum vn̄ Clerum ʒů recht nemmen. Ja aber die wa 

ren Biſchoͤff/ vnd ware in ſachē Chriſti Suffragatores/ die warē Presby 

teri vnd Cleri/ vnd auch die ſo begabet ſind/ dʒ ſie in ſachen Chriſti ʒuͦ rad 

ten wiſſen vnd treülich woͤllen. 

    Nun haben aber E. Ch. G. in jrer Reformation nichts überal das eini 

ges menſchlichen rathens bedoͤrffe/ ob mans thůn ſoll/ oder nicht. dan̄ was 

eüwer Churſürſtlich Gnad da wider bringet/ ſind ding vom Herren offen 

barlich gebotten vnd befolhen. wol doͤrffte man vil radt vn̄ hilff/ dʒ mans 

wider fuͤglich vnd krefftig ins werck brechte. wer iſt aber vnder Eüwerer 

Churfürſtlichen gnad Suffraganeen/ oder auch Clero/ hie ʒů willig vnnd 

begabet? Die Suffraganei/ außgnummen mein G. Herren ʒů Münſter 

 
 
 
 
 
 
 
 
 
 
 
 

Ob ein Bi⸗ 
ſchoff der Bi 
ſchoͤffen ʒuͦ ſe 
tʒen ſey. 

rhuͤmen ſich deßhalben nit: Alſo freylich auch nit die hoch vnd wolgeporen 

Herren jres Capitels: Was dann die ſiben oder acht Prieſter/ vnd andere 

Canonici/ Vicarien/ Münch vnnd Fratres/ die do greüwlich wider das 

reich Chriſti ſtürmen/ verſtand vnd eyfer haben ʒů Chriſtlicher verbeſſe⸗ 

rung der Kirchen/ iſt leider meniglich nur ʒů vil erkant/ vnd ligt am tag/ 

in allen jren leeren vnd leben. 

    Wie vil ſind doch jren/ deren Profeſſion die Theologi vnd lere goͤttlicher 

geſchrifft ſeye? Dieweil ſie dan̄ auch noch gedulden/ ʒům theil auch ſelbs ſoͤl 

che predigen thůn/ darinn die leüt offenbarlich verleytet werden/ auff fal⸗ 

ſche vertrauwen vnnd abgoͤtterei an heyligen/ deren beynen/ bilderen/ an 

verkerte Meſſen vn̄ andere Ceremonien vn̄ allem Sacrament der kirchē. 

    Jtem dieweil ſie auch die Meſſen ſo gātʒ verkeret widꝰ den klarē beuelch 

                                                                                                                        Chriſti/ 

ʒů Münſter. 

                                                  Vorred. 

Chriſti/ vnnd alle ware traditionen/ Canones/ vn̄ haltung der alten kirch 

en/ ſelbs nit halten/ vnd das andern ʒuͦlaſſen/ vnd ſie daryn befürdern. 

    Jtem weil ſie auch den mehrer teyl/ beuorab die Prelaten vnnd Redlin⸗ 

fuͤrer/ in diſer auffruͦr wider E. Ch. F. G. Pfarren vnnd andre prebenden 

überkummen/ vnd in̄haben mit offentlicher Symony vnd Sacrilegien/ 

wie diß die Canones erkennen vnd nennen/ Auch in offenbarer onʒucht le 

ben/ vnd andern ʒuͦſehen/ derhalben ſie die Canones gebietten in allem kir 

chendienſt ʒuͦ meiden/ Ja die weil es alſo bei diſsen leüten ſtast/ vnd alle diſe 

greüwel gantʒ offenbar am tag ligen/ ich wil doch hiemit nieman weiter 

beſchuldigt haben/ dann jeden ſeine offenbare mißthat beſchuldigt vnnd 

verdam̄et (frum̄er man/ nim dichs nit an) ſo verſuͤchte E. Ch. F. G. Gott/ 

vnnd thetten wider ſein helles wiſſentliches gebott/ wider alle Canones 

vnd Leges/ wo ſie ſoͤliche leüt ʒeüge oder ʒuͦlieffe in den Radt/ davon Chri 

ſtlicher reformatiō ſolle/ nit in falſchē ſchein vn̄ vergebnē gſchrifftē vn̄ nich 

tigen worten/ wie jr brauch iſt/ ſunder ʒuͦ würcklicher thetlicher beſſerung 

vnd Reformation geradten vnd gehandlet werden. 

    Das erſte vnd notwendigſte in Chriſtlicher Reformation iſt/ der Pfar⸗ 

ren ware taugliche Diener/ die bey den Pfarren wonen/ vnd ſie mit allen 

trauwen vnd ernſt in aller Gottſeligkeit erbanwen/ verordnen. Biß wan̄ 

aber wolten die Prelaten hie ʒuͦ radten/ die neben vilen andern prebenden 

vnd Prelaturen ſo manich Pfarr in hands haben/ vnnd derauben/ denen 

ſie nye einigen monat die ſeelſorg/ wie ſich gebürt/ verſehen hetten? Vnnd 

darʒuͦ noch ſo ferr dauon ſind/ daß ſie ſoͤlichs beſſern/ daß ſie lieber noch 

mehr Prelaturen vnd Pfarren annemmen/ der ſie jnen nur gebe. 

    Wie iſt dann der gemein hauff der Clericey/ der Paſtoren/ der Münch/ 

ʒuͦ diſen ſachen geſchickt?    Soͤlche leüt ſollen Chriſtliche Biſchoͤffe mei⸗ 

den/ vnnd von allen kirchen geſchefften verſtoſſen/ nicht in die rech vnnd 

handlūg Chriſtlicher reformatiō ʒiehē. Der Herr ſagt Hüttet eüch vor dē 

falſchē Prophetē/ die ʒů eüch kum̄en in ſchaffskleidꝰn/ ⁊c. Wiewol diſe auch 

gar wenig ſich vm̄ ſchaffskleidꝰ bekümerē/ laſſen die woͤlff ʒeē vn̄ rachē wol 

ſehē. Guͦtte frucht můß mā an gůttē beümen/ nit an boͤßen ſuͦchē. Traubē 

vn̄ feigen můß man an feigenbeümen/ nit von dornen vnd diſtlen leſen. 

    Außer dem Lüginreych des Widerchriſts/ gilt es nitt auff nichtige 

falſche nammen/ tittel vnnd gepreng ſehen. Wer ſeinem leib radt der artʒ⸗ 

ney/ ſeinem gůt vnnd ehren radt ʒů dem rechten/ ſeinem land vnd leüten 

radt ʒům frydē vor dem feind ſůchet/ der nimpt nit in ſeinē radt die allein 

Artʒet/ Juriſten/ vnd kriegßleüt heiſſen/ vnd nichts wenigers wiſſen oder 

koͤnden/ dan̄ das den Ertʒten/ Juriſtē vnd kriegßleütten eignet/ ja nichts 

wiſſen vnd treiben/ dan̄ geſundtheit verderben/ recht verlieren/ vnd land 

Philippus 
Melanchtō. 
Martinus 
Bucerus. 
Eraſmus 
Sarcerius. 
Johannes 
Piſtorius. 

vnd leüt den feinden übergeben. Die Kirch Chriſti iſt des reychs Gottes 

vnd der warheit/ darumb můß man/ wen̄ man jre ſachen handlen ſoll/ ſe⸗ 

hen auff das vermoͤgen vnd thůn/ nit auff falſchen ſchein/ nichtig rhuͤmē 

vn̄ vergeblich prangē. Alſo habē die kirchē jrē anfag nach dē Gottes wort 

gehaltē/ vn̄ ʒů halten verordnet/ dʒ ʒeygē diſe vnſere hiſtorien überflüſſig. 

    Das dann E. Ch. F. G. meine liebe bruͤder vnd getreüwe werckʒeüg vn̄ 

diener/ Philippum Melanchthonem/ Martinum Bucerum/ Johannem 

Piſtorium/ Eraſmum Sarcerium/ vnd andere/ vnnd vnder den ſelbigen 

auch mich ʒů dem werck Chriſtlicher Reformation gebrauchet/ Deßhalbē 

ſich E. Ch. F. G. widerwertige mit einigē ſchein des rechtēs nicht ʒuͦbekla⸗ 

gē/ dan̄ wir Gottlob/ noch weder vo jnen/ oder yrgēt einigē menſchen auff 

erdē/ einiger onchriſtlicher leere/ odꝰ verdamptē lebēs/ vor eynigē richter/ 

über vnſer vilfaltig erbieten beklaget/ ich geſchweig überwunden worden 

                                                                                                                            ſind. 

                                                      Vorrede. 

ſind. Sind aber Gottlob/ nit allein von vilen lieben kirchen Chriſti/ ſonder 

auch von vilen Gottesfoͤrchitgen Churfürſten/ Fürſten vnd Stenden des 

Reichs/ wie auch vō E. Ch. F. G. erkennet/ vn̄ vefunden/ als die in der war⸗ 

heit das allein ſuͦchen/ daß Chriſtus vnſer Herr/ bei jederman recht erken⸗ 

net werde/ vnd regniere. Vnd die auch (dem Herren/ vnd nit vns/ ʒuͦ rhuͦm 

geſchriben) ʒuͦ dem dienſt Goͤttlichs worts vnd beſſerung der kirchen/ vnſer 

pfund vnd gaben/ ampfangen haben. 

    Derhalben E. Ch. G. vnd/ vermoͤge jhres Biſchoͤfflichen ampts vnd 

pflichts/ nit hat moͤgen als frembde vnd onbewerte/ oder auch onbreüchli⸗ 

che ʒuͦ diſem dienſt erkennen vnd halten/ noch auch denen leüten ʒuͦ probie⸗ 

ren fürſtellen/ die ſich ſelbs vnnd die jhren ſo gar übel probieren: ja in ſo 

greüwlicher verkoͤrung der Religion Chriſti/ vn̄ des lebens ſelbs ligen/ vnd 

andere getulden. 

    Noch vil weniger hat E. Ch. G. moͤgen gebürē vns nach dem ſie vns ein 

mal ʒuͦ diſem dienſt beruͦffen vnd angeſteller/ von ſoͤlchem dienſt des Herrn 

auff ſo gar onrechtmeſſigs vnd vnchriſtlichs anklagen vnd fordern/ wider 

abſchaffen: welches anders nichts geweſen were/ dann den Herren ſelbs in 

ſeinem dienſt verwerffen/ weil nemlich E. Ch. G. jenen alle mahl angebottē/ 

vns ʒuͦ gepürender verhoͤr vnd rechtfertigung vor ʒuͦ ſtellen/ wir vns auch 

ſelbs ʒuͦ allem rechtmeſſigem gericht vnd verhoͤr jnen angebotten: ſie vns 

aber nie/ wie recht/ daß auch wir vnſer antwort darüber hetten geben moͤ⸗ 

gen/ woͤllen anklagen vnd berechtigen. 

    Jn diſen Hiſtorien/ vnd aller haltung der alten kirchen/ haben wir/ daß 

ein jeder Biſchoff macht hab ʒuͦ dꝰ leer/ vn̄ aller recht Chriſtliche beſſerung/ 

ʒuͦgebrauchen/ wen̄ ein jeder darʒuͦ tauglich vnd von Gott begabet/ jerget 

finden oder haben mag/ ja ob es auch lauter Layen ſeien. Das beſehe man 

xv. Capittel des ſechſten Buͦchs vnſers Euſebij. Von dem Oritene/ Vnd 

was von diſen kirchen recht vnd auch altem gebrauch Alexander ein Bi⸗ 

ſchoff ʒuͦ Hieruſalem an Demetrium ʒů Alexandria geſchriben hat. 

    Vnd was haben noch diſe leüt die gern vil heßlichs dings klagen wolten/ 

über vns fürbracht/ daß ſie über vnſere leere klagen/ diß ſind lauter Calum 

nien vnd falſche verkoͤrung vnſer wort/ wie ſie ſelbs wiſſen/ oder ſind von 

onnotwēdigen vnd onbeſſerlichen geprengē etlicher ʒeichen vnd gebreüch/ 

welcher halb die kirchen jhre freiheit haben/ ſoͤlche ding ſo weit ʒůgebrau⸗ 

chen/ ſo weit ſie den glauben in Chriſtum treüwlich vnd beſſerlich befin⸗ 

den. Jtem vom gewalt des Bapſts vnd jhren ſelbs/ wider daß werck Chriſt 

licher Reformation vn̄ von fürderung des Biſchoͤfflichen gewalts in dem/ 

in welchem ſie wider das offenbare goͤttliche geſatʒ/ vnd wider alle Cano⸗ 

nas vnd Traditiones/ wie jhr redlinfuͤrer ſelbs wol wiſſen/ vnd ſie diſe Hiſto 

rien/ vnd alle alte geſchrifften gewaltiglichen überʒeügen. 

    Aber darin trogen ſie/ vn̄ meinen ſie habē vns gantʒ ergriffen/ daß wir 

lieber vnſere Eheliche eigen Eheweiber haben/ dann wie jhr hauff ellende 

ſchandvoͤgel/ vnd an denen niemand hangen mag/ der ſich nit vom leib 

Chriſti vor abgeriſſen habe/ 1. Cor. 6. Jtem daß vndꝰ dem Euangelio etlich 

ſind/ die die kloͤſter gelübdt verlaſſen/ kloſter jungfrauwen ʒůr Ehe genum 

men/ vnd ʒům andernmal in die Ehe griffen. 

    Aber jhr forfechter wiſſen wol/ daß weil ſie bei jnen offentlich tulden/ in al 

len geiſtlichen würden vnd empteren/ die offentlich mit ʒüchten ʒů reden 

ſchnuren bei jnen haben/ vnd die auch geraubet/ auß den Cloͤſteren von jh⸗ 

ren Ehemenneren/ von jhren aͤlteren/ die auch enderen/ ſo offt ſie gelüſtet/ 

auch offt ʒůmalmehr dan̄ eine haben/ nach dem aller greülichſten heidni⸗ 

chen muͦtwillen/ daß bei jnen die prieſter Ehen/ vnd verlaſſung des kloſter 

                                                                                                  ♣                  gelübd 

                                                             Vorred. 

gelübd vn̄ lebens anʒuͦklagen/ jhnen mit einigem rechten nit gepüren wil. 

    So iſts auch gewiß auß dem Gottes wort/ vnd auch den alten Traditio 

nen/ daß ſie vnſer Ehn auch muͤſſen laſſen ware vn̄ heiligē Ehen ſein/ auch 

die ʒuͦm andernmal eingangen ſeind. Deßgleichen/ das ſie vns auch diſer 

Ehenhalb ʒuͦ dem dienſt an Chriſtlicher reformatiō mit lehren vnd tathen 

vnnd allem kirchendienſt nimmer mehr vntauglich ſein/ er weiſen moͤgen. 

Man beſehe hie von das xxx. capitel/ lib. iij. im Euſebio/ vn̄ wes ich von dꝰ 

prieſter Ehe ʒuͦſammen tragen ahb im x buͦch. des dritten teils. 

    So wiſſen diße leüt ja wol/ daß das kloſter lebē dißer ʒeit alſo ſtadt/ nit 

wie ʒuͦr ʒeit Hieronymi/ Chryſoſtomi/ Auguſtini/ daruō auch hüpſches 

leſen iſt daß die vnſern die darumb geweſen/ das haben verlaſſen muͤſſen/ 

weil ſie nit Chriſtum vnſeren herren haben verleückenen woͤllen. 

    Es hat jnen in ohrē gethoͤnet die ſtim̄ des Engels/ Hilff du deiner ſeelē. 

    Vnd diß alles gründtlich ʒuͦ erweiſen vnnd darʒuͦthuͦn/ vnnd nit allein 

mitt dem gottis wort/ ſonder auch mit dem alten einigen waren kirchenn 

recht/ habenn wir vns nun ſo oft erbotten/ vnd erbietten vns des noch/ 

vor jeder gepürender verhoͤr/ in dem wir allweg jnen das vorurtheil woͤl⸗ 

len laſſen allein ſie komnnen doch an das liecht/ vnnd laſſen vns armen die 

ner des herren über jr ſo vilfaltig klagen einmal gepürende antwort gebē. 

    Deßhalben prangen die widerwertigen Chriſtlicher Reformation/ ſo 

vil ſie woͤllē mit des Bapſts vn̄ Concilien gewalt/ mit dꝰ verwandtſchafft 

der Suffraganeren/ mit jhren Metropolitanem/ oder jedes Clerick mit 

ſeinen biſchoffen/ mit dem das von der ordenlichen Prob vnd examina⸗ 

tion/ vnd wider die fremden vnd vnbewerten diener dꝰ kirchē geſetʒt/ Mit 

dem alten herkommen vnd gemeinem brauch der kirchē vnd allem falſchen 

anklagē widꝰ vnſere perſonen. So werden ſie doch auß dem allem mitt kei⸗ 

nem rechten/ das in der kirchen Chriſti je recht ward/ erweißen/ daß E. 

Chur. G. nit ſolte fůg vn̄ recht gehapt/ ja nit auch pflichtig vnnd ſchuldig 

geweſen ſein/ jhre Chriſtliche Reformation fürʒůnemmē/ wie ſie die für⸗ 

genommen hatt/ auch mit ondāck jhren/ vn̄ jhrs Bapſts/ auch vns vn̄ an⸗ 

dere die ſie darʒů willig vnd auß des Herren gnaden etwas dienlich hat be⸗ 

fundē/ ʒů diſen werckē ʒůgebrauchen̄. Man kan je ʒů ſoͤlchem thůn niemād 

gebrauchē/ der ſein kein willen hatt/ man geſchweige des onvermoͤgens: 

Namlich dieweil E. Chur. F. Genad die jhenigen/ ſo vnder diſen leüten ha 

ben moͤgen/ die aller beſt willigen vnd verſtendigen vnd erfarniſten gea⸗ 

chtet werden/ in ſo vil weg vnderſtanden haben/ ʒů diſem dienſt ʒuͦvermoͤ⸗ 

ge nun daß bei jhnen̄ nitt moͤgen erlangen. Seint ſie Chriſten̄/ ſint ſie ein 

Chriſtlicher Clerus/ ſo werdē ſy diß werck Chriſtlicher reformatiō noch heüt 

tiges tags jrhes beſten vermoͤgens vnderſton ʒůbeforderen/ vnd daran 

E. Churfürſt. G. mit allen treüwen ʒůhelffen. Thůn ſie das nit/ ſo ſind 

ſie auch nit Chriſten/ noch ein Clerus Chriſti/ ſo gadt ſie auch das wenigſt 

nit an/ daß die Canones dem Clern Chriſti ʒůgeben vnnd befellen. So 

gepeüttet dan von jnen vnſer Ertʒhirt/ vnd biſchoue vnſer ſeelen/ der hert 

Chriſtus ſagt: Laßt ſie farē/ ſie ſein blinde blinde leiter. Alle pflantʒūg die 

mein himliſcher vatter nit gepflantʒet hat/ můß doch außgerottet werdē. 

    Da werden aber diſe widerwertige Chriſtlicher Reformation ſagen/ E. 

Chur. Fürſt. G.habe in jhrer Reformation lehren vnd gebrauch geſetʒt vnd 

geordnet/ wider die Traditionen vn̄ rechte haltung der kirchen Chriſti/ vn̄ 

ſeien die ſie ʒů diſem werck gebrauchet hatt/ vn̄ noch brauchet/ verdampte 

vnd leſterlich leüt/ vn̄ daß woͤllen ſie wol recht darthůn. diß reden ſie wider 

jhr eigen gewiſſen/ vnd alle warheit/ daß wir/ vnnd ein jeder Chriſt/ der 

nach dem Heiligen Euangelion/ vmb Apoſtoliſchen Geſchrifften alle vnd 

diſe vnſere kirchen hiſtorien/ mit warer Gottsforcht/ vnnd etwas ver⸗ 

                                                                                                              ſtandts 

                                                    Vorrede. 

ſtandts geleſen hatt/ leichtlich jedem Chriſtlichen Richter beibringen vnd 

erhalten moͤgen. Sie beruͦffen ſich aber auff den Babſt/ oder ſeinen lega⸗ 

ten/ an den appellieren ſie. Jſt war/ vnd thuͦn auch daran wie in allem an⸗ 

dern/ daß ſie wider Eüwer Churfürſt Genad. fürgenom̄en/ offenbar widꝰ 

alle recht/ auch das natürlich. Dann notorium vnnd offenbar/ daß in der 

welt niemand tieffer in aller reformation vn̄ kirchen verderben ſtechet/ dan̄ 

der Bapſt vn̄ ſein hauff/ wie diſes vil kuntſchafften in den xij. letſten buͤche 

ren ſind/ daß auch Chriſtlicher Reformation niemand weniger leiden nach 

geduldē mag/ niemand ſie auch grauſamlicher widerfichtet/ wo er kan odꝰ 

mag. Darumb daß auch diß die Canoniſten erkennen/ allen Canonibus 

vnd legibus/ ja auch natürlicher billigkeit ʒuͦ wider vnd entgegen ſein/ daß 

dꝰ Bapſt ſolte in diſen ſachē/ nit allein für ſich ſelbs richter ſein/ ſonder auch 

nit ein Concilium darʒuͦ beruͦffen vnd halten. So wiſſen ſie auch auß diſen 

hiſtorien/ vnd auß dem heilgen Cypriano/ vn̄ den Canonibus/ der erſten vn̄ 

groͤſten Concilien Niceni Conſtantinopolitani vnd Chalcedonenſis/ mit 

dem Aphricaniſchen/ daß das ordenlich gericht/ dahin ſie wider E. Chur. 

Genad appellieren ſollē/ erſtlich allein einem Chriſtlichen Concilio diſer na 

tion/ eignet vnd ʒuͦſtadt. 

    Sie appellieren aber auch an die Keyſerlich Maieſtat/ ja aber mit was 

geding? ſo vil jm ſein ampt ʒuͦgibt/ welches ampt ſie ſo limitiren vnd einʒie 

hen/ daß er allein exequieren ſol was bißher beſchloſſen iſt. Von wem aber? 

von Chriſto vnſerm heren? Den alten Chriſtlichē Concilien. Sie woͤllen wie der 

kirch Chriſti/ vnd E. Churfürſt. Genaden/ gewunnē. Sie meinen aber vō 

jerem Bapſt/ vnd derſelbigen verpflichten Concilien. Sie woͤllen/ wie der 

Bapſt/ daß die Keyſerlich Maieſtat ſolle des Bapſts arm ſein/ er wil das 

haupt fern: was er vrtheilt/ ſolle die Key. Maieſtet/ on einige eigen erkant⸗ 

nüß: vnd vrtheil volſtrecken. Dann der wider Chriſt můß ja auch diſe ſeine 

eigenſchafft beweiſen/ Leſterung dꝰ Maieſtat. 2. Petri. Sie laſſen aber die 

ſachen kum̄en für ein war Chriſtlich Concilium/ nach der ordnung des heil 

gen geiſts/ vnd dem alten kirchenrecht/ von apoſtelen ſelbs/ vnd allweg in 

den kirchen gehalten/ da ſie Chriſtlich regirt worden ſeind/ wie diſe hiſtoria 

überflüſſig ʒeügen/ ja für die Keyſerlich Maieſtat/ Churfürſten/ Fürſten/ 

vnd ſtend des reichs/ allein daß ſie die ſachen auch ſelbs/ wie Conſtantinus/ 

Theodoſius/ vn̄ andere gethon/ hoͤrē/ vnd erkennen/ ja für ein jedes Chriſt 

lichs gericht/ das ʒů erkennen in diſen ſachē/ vermoͤge der Cannonum/ Le 

gum/ vnd auch natürlichs rechtē/ kan oder mag tauglich erkennet werdē. 

    Aber diſe leüt denen der todt leidlicher iſt dann Chriſtliche Reformati⸗ 

on/ moͤgen kein wares recht noch gericht leidē/ woͤllē allein ſchreiē/ ſchelten/ 

leſteren/ vn̄ mit gewalt alle Chriſtliche Reformation/ abtreiben/ vn̄ in jrem 

deformieren jmmer fürtfaren/ niemand ʒů verantwort laſſen kommen/ al 

lenthalben das liecht fliehen/ dan̄ jhre werck ſind werck der finſternüß. Das 

muͦß man dem lieben Gott vnd gerechten richter/ auch allen frommen wa⸗ 

ren Chriſten/ befelhen. Vnd derhalben auch ʒů jerer beſten erkantnüß brin 

gen/ mit der heilgen geſchrifft/ was auch von anfang in den kirchen Chriſti 

recht geweſen vnd noch iſt/ vnd von allen waren Chriſten getreüwlich alle 

ʒeit gehalten worden iſt/ darʒů die vermeldeten hiſtorien hochlich dienen/ 

Derhalben ich ſie auch deſt lieber jetʒt wider in den truck etwas fleiſſig über 

ſehen/ geben/ vnd E. Churfürſt. Genad hab ʒůſchreiben woͤllen/ die ob di⸗ 

ſen ſo notwendigen vn̄ recht biſchoͤflichen werck Chriſtlicher Reformatiō/ 

alſo vil leidet/ vnd in jhrem ſo hohem alter alſo ernſtlich beweret würt. Dar 

ʒů derē onmēſchliche ontreüw das meiſte thůt/ die nach Gott/ was ſie ſind/  

das meiſte teil von E. Ch. G. haben. Dann herauß werdē die Chriſten wol 

                                                                             ♣  ij                  leſen/ 

                                                               Vorred 

leſen/ vnd erken̄en/ wie felſchlich vnd onchriſtlich diße wider dʒ heilſame 

werck des Herren/ Chriſtlicher Reformation darʒuͦ er Ch. G. ſo ſaͤliglich 

brauchet/ handlet/ taubē vnd wuͤttē. Weil aber ſo man ein verfallenē baw 

wil wider recht auffrichtē/ nütʒlich iſt/ eigentlich wiſſen nit allein des ſelbigē 

baws erſt form vnd geſtalt/ auch wie er auffkom̄en vn̄ erbawen wordē iſt/ 

ſondꝰ auch wie er in abgãg komē vn̄ einfall/ vn̄ wʒ ſein einfallē verurſachet 

vn̄ befordert habe: So hab ich an vormeldte hiſtoriē anghēckt xij. Buͤcher/ 

in welchen ich neben andern mercklichen wercken vnd gerichten Gottes/ am 

Keiſerthuͦmb/ vn̄ allerlei land der Chiſtenheit/ anch der kirchen beſchwer 

liche ʒuͤfell/ abgang/ vnd einfallē/ auß allerlei glaubwürdigen hiſtorien ʒuͦ 

ſammen getragen vmd beſchryben. 

    Von dꝰ ʒeit an als man ʒalt vō der geburt Chriſti cccc/ biß auff diſe ʒeit 

M. D. xlv. Jn welchen hiſtoriē ich ʒwo fürneme vrſachē befuͤndē alles ab 

gangs vnd ʒerfallens des hauß Gottes/ der Chriſtlichē kirchen. Die eine/ dꝰ 

welt greüwliche ondanckbarkeit gegē den theüriſten genadē vn̄ gabē Got 

tes/ dē heiligen Euangelio vn̄ reich vnſers herren Jeſu Chriſti/ dʒ der welt 

ondāckbarkeit nach/ ſo langwiriger grauſamer veruolgūg/ die alles vnſere 

Hiſtorien beʒeügen/ gewoͤret hatt biß in die CCC jar. 

    Dan̄ die Edictē wider die Chriſtē nie biß auff Conſtantinū auffgehabē 

worden ſint/ wie ſie nun auch ſich nit woͤllen laſſen abthon (biß ſie etwa der 

Türck abthuͦe) Dan̄ ein groſſer theil allein mit dem mund angenom̄en vn̄ be 

ken̄et/ aber ſeine krafft/ doch ym̄er ʒů vil erſchroͤcklich mit allerlei ſünden vn̄ 

laſteren verleügnet hatt. Vnd ob wol der Herr in dē anch vil herlichen warē 

kirchen/ vnnd Chriſten in der welt gehapt/ die auch die wol verdiente rach 

Gottes der übrigen welt lang auffgehaben haben: 

    So iſt doch der groſſer theil in allen ſtenden/ bald auch vnder den fürge⸗ 

ſetʒten der kirchen ein jeder auff ſeine weg abtretten/ vnd hatt nach ſeinen 

boͤſen liſten vnd begirden vō Herren gehuͦret/ dauon in der Tripartitē Hi 

ſtorien ſchon vil gemeldet würt/ dʒ übrig habe ich in meinē xij. buͤcherē hin⸗ 

ʒů thon. Da dan̄ die weltherren vnnd volck/ Pfaffen/ vnd layen/ die maß 

yerer gottloßheit erfüllet/ hatt Gott ſeinen ʒorn über ſie gantʒ erſchrecklich 

außgoſſen/ mit onerhoͤrtem greüwlichen einfallen verderbē/ erſtlich durch 

die Gothē/ demnach durch die Wenden/ dan̄ durch die Longobarder/ vnd 

andere wilde Tyranniſche voͤlcker/ welches geweret hatt vō jar ccclxxx. 

biß auff das jar 720. 

    Diße haben die kirchen (wie ſie dan̄ dē merertheilentweders gar on Chri 

ſtē/ oder aber mit boͤſen ketʒereiē behafftet geweßen) jaͤmmerlich verſtoͤret/ 

dʒ goͤttlich ſtudieren auß geleſchet/ vnd alle kirchēʒucht verwuͤſtet Daher 

die Religion Chriſti ſo ellendig in vilen landē verfallē/ dʒ die leüth in ettlichē 

landen/ vnd beſonders bei vns Teüdſchē/ ſchier gar wider ʒů heydē worden 

ſint/ wie dʒ in den Epiſtelen ʒů den ʒeittē Bonifacij/ vn̄ in meiner angehēck 

ter Chronick buͤcher ʒůleſen iſt. 

    Demnach ſint die Francken kom̄en/ die ſelbigē habē nach dē ſy überhād 

genom̄en/ vn̄ gantʒ Teütſchlād mit gantʒ Galliaͤ/ vn̄ ʒům theil auch Hiſpa 

niē/ demnach auch Jtaliā mit dē Keiſerthům̄ erlangt/ die ander vrſach des 

jaͤmerlichē verderbens der kirchē einbracht: Dʒ ſie nemlich die Biſchoue vō 

jrn kirchē geſtoſſen/ in die hoͤffe vn̄ regirgeſchefft geʒogen/ dan̄ dē kirchē vn̄ 

alſo Biſchoͤflichen verwaltungen/ vil land vn̄ leuth ʒůgeſtellet. Damit ſint 

die Oberſten ſelſorger mit dꝰ ʒeit vō jrē dienſt der ſelbig vō der leer vnd ʒucht 

Chriſti/ gentʒlich abgeʒogē/ weltlich vnd üppig wordē/ welches ſchon ʒuͦ dē 

ʒeittē Gregorij vmb die jar 6oo. angefangē/ wie er in vilen Epiſtelen an die 

Koͤnig in Francken vnd andere klaget. Da dan̄ die haupter des Cleri ver⸗ 

                                                                                                                   derbt/ 

derbt/ hat es wol auch bei dē anderen Clericken alles ʒuͦ grund muͤſſen gon. 

Diß iſt die ander fürnembſte vrſach des einfallens vn̄ verderbē dꝰ kirchen 

geweſen. Solle nun den kirchē widerumb geholffen/ vn̄ der bauwe Gottes 

widerumb auffgericht werden/ ſo muͤſſen warlich auch diſe beide vrſachen 

hingenom̄en werden. Erſtlich muͤſſen wir alle venſere Oberen Prieſter vnd 

alles volck/ wie wir leyder alle ʒůmal vom herrē ſchwerlich abgfallen/ vn̄ jm 

den rucken gekoͤret/ vns wider ʒuͦ jm bekoͤrē in war hertʒlicher reüw/ vn̄ tadt 

lichem abſtand von den ſünden/ mit ernſtem betten vnd flehen durch vnſe⸗ 

ren Herren Jheſum Chriſtum/ vnd gentʒlichſtem ergeben vmb ſein genad/ 

in alle ſeine gehorſami vnder ſein Gottſelig joch ſeins heilgen Enangelij/ vō 

gantʒem hertʒen annem̄en/ dem ſelbigen nach bei vns vnd vor allem in den 

kirchen ſachen: Dann aber auch in allem anderen gemeinen vnd beſonde⸗ 

ren thon/ aufſtellē/ vn̄ reformieren/ ſo werden wir wider des Herren ſcheflin 

vnd volck/ vnd er vnſer hirt vnd Gott ſein: Vn̄ wurt er der recht ertʒhirt/ 

der auch allein die waren getreüwe Apoſtel/ Propheten/ Euangeliſten vn̄ 

lehrer ʒuͦgeben hatt/ vns wider mit war getreüwen vnnd toͤglichen hirten 

vnd ſeelſorger verſehen/ vn̄ durch die ſeine herd recht verſamlet/ bewarē vn̄ 

weyden: vnd an ſeinem hauß vnnd heilgen tempel was verfallen iſt/ wider 

auffrichten: was ʒerbrochen/ wider ergentʒen: was verwuͤſtet/ wider ʒuͦ 

ehrn bringen vnd ʒieren. 

    An dem hanger aber das ander/ daß wie E. Ch. G. weißlich vnd notwen 

diglich pflegen ʒů ſagē/ Daß das Geiſtlich von weltlichen werde geſcheidē/ 

Regieren recht vnd verwalten die kirchen/ land vn̄ leüt vnd guͤtter/ die ein 

mal darʒuͦ kum̄en/ vnd die diß ampt freilich mehr dan̄ von Gott/ der allein 

alle herſchafften vnd gewalt endert vnnd verordnet/ empfangen haben. 

Man ſehe aber darneben/ daß den kirchen auch jhre/ vnd ſoͤlche diener ver⸗ 

ordnet werden/ die dem geiſtlichen allein vnd gaͤntʒlich obligen/ die die ſeel 

ſorg mit hoͤchſtem treüwen vnd rechtem eiffer verſehen/ anderſt mage den 

kirchen nit geholffen werden. 

    Diß iſt die ordnung des Herren/ die würt er vmb vnſert willen nit aͤnde 

rē. Alſo hat er ſeine kirch erſtlich geſamlet/ erbauwen/ erbreittet: vnd wann 

ſie etwas verfallen geweſen/ widerbracht vn̄ reformiert/ wie es dann vnſer 

kirchen hiſtorien gantʒ eigentlichen anʒeigen vnd darthon. Das wort des 

herren muͦß ja ſton bleiben wie koͤnnen ſie dan̄ anrůffen/ an den ſie nit glau 

ben? Wie koͤnnen ſie an den glaubē/ von dem ſie nit gehoͤrt haben? wie koͤn⸗ 

nen ſie aber hoͤrē/ on einen prediger? wie koͤnnen ſie dan̄ predigen/ wo ſie nit 

geſandt werden? Die aber dꝰ Herr ſendet/ vn̄ ʒů diſem ſaͤligen dienſt verorde 

net/ vnd die jm in diſer ritterſchafft vn̄ in diſem kempff getreüwlich woͤllē die 

nen 2. Thimoth. 2. die muͦſſen ſich warlich in keine geſchefft der ʒeitlichen na 

rung ſchlagen/ wie der Apoſtel ſagt: ſonder muͤſſen jnē das allein laſſen an⸗ 

gelegen ſein/ vnd ſorgē/ wie ſie getreüwe diener des Herren erfunden wer⸗ 

den/ vnd jm wolgefallen/ daß ſie hingangen/ vnd vil frücht bringē/ vnd jre 

frucht bleibe/ damit der Vatter im himmel gepriſen vn̄ geherlicht gemacht 

werde. Nun vnſer ertʒhirt vnd biſchoff vnſerer ſeelen Chriſtus/ der woͤlle 

vns allē geben ſeinē vn̄ vnſerem Gott vnd Vatter im him̄el/ dem Herrn der 

ernden/ getreülich on alles nachlaſſen bitten vnd anrůffen/ daß er vil ſoͤlche 

diener in ſeine ernd woͤlle ausſenden: Der woͤlle auch ſeine herd erretten vō 

den falſchen hirten/ die ſich ſelbs/ nit die herd weyden: die daß fett metʒgen/ 

vnd daß fleiſch eſſen/ ſich mit der woll bekleiden/ daß verloren nit ſůchen/ dʒ 

jrrig nicht widerbringen/ das ʒerbrochen vnd ſchwach verderben laſſen. 

Er woͤlle/ wie er treüwlich verheiſſen/ diſer tyrannei über ſeine ſchaff bald 

ein end machen. 

                                                                                   ♣ iij                   Er 

Johan. 16. 

                                                       Vorrede. 

    Er woͤlle vnſern heupteren ein ſoͤlchen ſun vn̄ gemuͤt geben/ wie er Eü 

wer Churfürſtlich Gnad verluͦhen/ daß ſie ein mal recht ʒuͦ hertʒen fuͤren/ 

daß Chriſtus vnſer HERR allein/ allen gwalt hat im himmel vnd er⸗ 

den/ vnd daß ſein joch koͤmlich vnd guͦt/ vn̄ ſeine laſt nit ſchwer iſt. Daß mā 

ſich von Chriſtlicher Reformatiō nichts dan aller gnadē vn̄ ſegen Gottes 

gwißlich ʒů getroͤſtē hat/ in Ʒeytlichē vnd Geyſtlichē/ nit einiges onraths 

ʒuͦbefaren. Damit ſie ſich keine liſt noch trotʒen des Widerchriſts jrren laſ 

ſen/ vn̄ ſich ein mahl von gantʒē hertʒē kerē/ ʒů jhm vnſerm einigen Herrē 

Gott vn̄ Heyland ſtandē mit recht Fürſtlicher beſtendigkeyt/ weil ʒeyt auff 

die wege/ wie dꝰ HERR durch ſeinen Propheten ermanet/ ſehen vnd fra 

gen ſelbs nach den alten wegen: vnd welches der guͦtte wege/ ſeie/ daß ſie in 

dem ſelbigen ſelbs wandlen teglich: vnd die jhren/ das volck Gottes jnen ver 

trauwet/ das auch Gott von jhren henden erfordern würt/ darauff mit 

allen treüwen fuͤren/ damit ſie auch jhren ſeelen vnd den jhren nütʒe. 

    Wir haben den Herren alle ʒůlang getrutʒet/ deren ſeind vil ʒuͦ vil bei 

vns Teüdtſchen/ die jm entbotten haben/ wir woͤllen nicht daß er über vns 

regiere. Nun ſagt der frumme weiße Koͤnig vnd Prophet Dauid/ da bei 

würt es auch bleiben: Nun jhr Koͤnig handlē kluͦglich/ laßt euch weißen jhr 

Richter der erden. Dienet dem Herren in ſorcht/ vnd frolocket jm mit ʒit⸗ 

tern: küſſet den Sůn/ das iſt/ huldet jm/ erkennet jn für eüwern Koͤnig vn̄ 

Herren/ damit er nit ʒürne/ vnd jhr verderben/ ſo ſein ʒorn als bald anbren 

net. wol denen die auff jn vertrauwen. 

    Der woͤlle auch Eüwer Churfürſtliche Gnad in ſeinem werck gnediglich 

ſtercken/ den Satan jhr ʒů fuͤſſen legen. Wer ſein iſt in jhrem Clero vn̄ volck 

ʒů Coͤllen/ vnd im gantʒen Stifft/ auß aller jrthumb vnd ſchwachheit des 

fleiſch fuͤren/ vnd alſo ſtercken/ daß ſie ʒů E. C. G. jhrem getreüwen Vatter 

vnd Hyrten getroͤſt trettē/ vnd jhr das angefangen ſo heilſam notwendig 

werck Chriſtlicher Reformation helffen außfuͤren. 

    Es iſt on das vor langem der Coͤlniſche genante Clerus vil ʒů vil vor an⸗ 

dern beſchreiet des onwiſſens/ des fleiſchlichen onʒüchtigen lebens/ der vil⸗ 

faltigen vnd gantʒ greüwlichen Goͤtʒen dienſten/ der feindtſchafft vnd wi⸗ 

derſtandt gegen allem rechten wiſſen vnd thůn 

    Vor vier hundert Jarē hat Hildegardis ein kloſter Junckfrauw/ derē S. 

Bernhard/ des Prophetiſchē Geiſts ʒeugnüß gibt/ vnder anderm ʒů diſem 

Clero ʒů Coͤll alſo geſchriben/ von der ʒů kuͤnfftigē trübſalen der Kirchē: 

Clerici Colonienſes uolunt gloriam & honorem habere ſine merito, & meritum 

ſine opere. Das iſt/ Die Clericei ʒů Coͤllen woͤllen Glori vnd Ehr haben/ on 

verdienſt/ vnd den verdienſt on das werck/ etc. 

    Der liebe Gott woͤlle geben/ daß vnder diſem Clero nun mehr vil entſtan 

den/ die diß boͤſe lob in ein gůttes veraͤnderen/ daß wie Eüwer Churfürſtli 

che Gnad gegeben vnder den Biſchoͤffen der erſte ʒů ſein/ daß ſie auch alſo 

die erſt Clericei ſeien/ die das Widerchriſtiſch verderben verlaſſen/ vnd nun 

meh recht widerumb anhelffen Predigen/ vnd ʒů forderen in allem nach al 

len gaben vnd vermoͤgen/ ſo jhnen der Herre verluͦhen das ſelige Reich vn⸗ 

ſers Herren Jeſu Chriſti/ ehe dann der ʒů vil lang vnd wol verdiente ʒorn 

Gottes wider ſie anbrenne/ vnd Pfaff vnd Volck aufffreſſe/ wie der war⸗ 

hafftig Gott ſo ernſtlich in ſeinen Propheten droͤüwet/ vnd wie es mit allen 

den Landen/ ſunder auch ſo vilen herrlichen Kirchen vnd Voͤlckern gan⸗ 

gen iſt/ durch die Gotthen/ Wenden/ Hunnen/ Sarracener/ Turcken/ vn̄ 

andere ſoͤlche greüliche Voͤlcker/ wie man das hie ʒů leſen hat in vnſer Hiſto 

ria/ vnd wie wir auch das erſchrecklich Exempel diſer ʒeit in Vngeren/ da 

auch vil reicher maͤchtiger ſtoltʒer Prelaten vnd Clerick geweſſen ſind. 

                                                                                                                          Er der 

♣4r 

Vorred. 

    Er der Barmhertʒig guͤttig Gott/ der nit wil den tod des ſünders/ ſondꝰ 

daß er ſich bekoͤr vnnd lebe/ woͤll vns allen Genediglich verleihen/ dʒ wir der 

ʒeit vnſerer heimſuͦchung beiʒeiten erken̄en/ vnd die angebotten genad als 

bald annemmen/ vnd nit vergeblich/ damit wir ſeinen ja kommenden ʒorn 

entpfliehen/ vnd ſein volck ſein/ vnd pleiben/ in preiſſen vnd groß machen 

moͤgen. Daʒuͦ woͤlle er E. Ch. G. lang friſtē/ vnd ſein werck in jhren henden 

ſcheinig machen. Amen.     Straßburg. x. tag Martij/   M. D. XLV. 

                                                        E. Churfürſt. G. 

                               Allʒeit vnderthaͤniger Caſpar Hedion/ Doctor 

                                     im Münſter ʒů Straßburg. 

                                           Ʒům Leſer. 

WEs ich auff dißmal in meinē xij Buͤcheren/ an die Tripartiert Hiſto 

ria gehenckt hab/ das iſt in groſſer eil/ jnnerthalb ſechs monat/ ʒuͦſa 

men getragē/ auß ſo gůten buͤcheren/ als ich die hab bekummen moͤ 

gen. Des welleſt du dich ʒuͦr beſſerung gebrauchen. Auch nimmer mehr in 

vergeß ſtellē/ daß einem jedē biderman nach ſeiner maß/ Gottes ehr/ Chriſt 

licher gemeiner nutʒ/ ware Reformation der kirchen/ des Vatterlands wol 

fart/ je lenger je veſter ſol angelegen ſein. 

    Vnd wo du je nit willens biſt ferrer ʒů leſen/ ſo beſihe doch fleiſſig den in 

halt jedes Buͦchs von den ʒwoͤlffen/ im dritten vnd letſten theil/ ſo wirſtu 

mir gewißlich danckſagen. Die genad vnſers einigen Heilands Jheſu Chri⸗ 

ſti ſei mit dir. Amen. 

             Ʒeyger der Capittel des erſten Buͦchs/ Hiſtorie 

                                    Eccleſiaſt. Euſebij. 

DAß Gott der Hert erſchoͤpffer vnd verwalter aller ding ſei/ vnd daß 

von jm im̄ geſatʒe vnd Propheten geſchriben ſei. das j. Capittel. 

    Von der ʒeit der geburt Chriſti/ dem fleiſch nach. das ij. capittel. 

    Von Juda Gallileo/ vnd Theuda. das iij. capittel. 

    Von Herode/ dꝰ als ein frembdling ʒům koͤnigreich kum̄en iſt. das iiij. cap. 

    Das ʒuͦr ʒeit Herodis nach Daniels prophecei/ die Succeſſion der koͤnig 

iſt veraͤndert roorden. das v. capittel. 

    Daß das gepurtregiſter anderſt ſtath bei Mattheo/ dan̄ bei Luca/ vnd 

was Aphricanus daruon ſagt/ das vj. capittel. 

    Vom todt dꝰ kinder ʒů Bethlehem/ vn̄ der weiſen gegenwertigkeit. Das 

vij. capittel. 

    Von der pein Herodis/ der die kinder hat heiſſen toͤdten. das viij. capit. 

    Von Herodis grauſamkeit die er vor ſeinen tod begangē hat. das ix. cap. 

    Vom reich Archelai nach Herode. das x. capittel. 

    Daß die Acta die die Juden herfür bringen/ nichts ſind/ vn̄ diß auß ʒeüg 

nüß Joſephi/ vnd gleichſtimmig der ʒeit beſtritten wurt. das xj. capittel. 

    Das vom biſchoff Anna biß auff Caipham vier Biſchoͤff geweſen ſeint/ 

vnd jer jeder ein jar biſchoff geweſen/ in welchen jaren die predig Chriſti er 

fült iſt. das xij. capittel. 

    Von dem teüffer Johanne ʒeügnüs Joſephi/ vnd wie er ſagt/ daß Jo⸗ 

hannes ſei ein frum̄ man geweſen: vnd daß von wegen Johannis tod/ der 

rach vber die Juden gangen iſt. das xiij. capittel. 

    Ʒeügnüß Joſephi von Chriſto. das xiiij. capittel. 

    Hiſtori vom Koͤnig Abgaro/ das Exempel der Epiſtel Abgari an den 

herren Jheſum/ vnd Jheſu an Abgarum. Auch ferrer von denen dingen/ 

die auß der Syrer ſprach vertolmetſchet ſind. das xv. capittel. 

S7v 

Dem Ernueſten vnd Edlen Herrn Dieterichen 

Roͤmmerer von Wurms/ gnandt von Dal⸗ 

berg/ meinem gebietenden ſun⸗ 

ders günſtigen herrn/ 

Caſpar Hedio. 

GOttes gnad vnd frid durch Chriſtum Jeſum. Nach 

dem ich in̄ Deütſch bracht hab die xj. Buͤcher der al⸗ 

ten Chriſtenlichen kirchen/ die genant werdē Hiſto⸗ 

ria Eccleſiaſtica Euſebij/ in̄ willens nutʒ ʒuͦ ſchaf⸗ 

fen den einfaͤltigen Chriſten/ ſo auß vnerſarung 

ſchwerlich anlauffen: hab ich fuͦrther verdeütſcht 

die Hiſtory Eccleſiaſtica Tripartita gnant/ vonn 

Theodoreto/ Socrate vn̄ Soʒomeno/ ſo erſtlich im̄ 

Griechiſch/ darnach im Latein beſchriben iſt. Da⸗ 

mit der Chriſtlich leſer hette in der erſten ʒů leſen vnd erwegen/ was ſich ver 

loffen hab nach der vffart vnſers Herrn Jeſu/ da Gott die ſeinen bekleidet 

hat mit krafft von oben herab/ daß ſie ʒeügen weren des Euangelij vom 

reych Gots in aller welt: Wie die Chriſtlich kirch worden/ vnnd wie ſie in 

truͤbſal vnd verfolgung gwachſʒē iſt. Darnach in der andern: Was vnder 

den Roͤmiſchen Keyſern/ deren etlich dem auffgonden Euangelio ſürder⸗ 

lich/ etlich ʒů wider gweſen/ fürgangen ſey. Auch was bey den Perſern vn̄ 

Barbarn ſich verloffen hab. Vnnd wie die from̄en lieben Chriſtē vberal in 

groſſer verfolgung bekenner bliben ſind/ vn̄ die Koͤnigreich durch jrē glau 

ben überwunden haben. Dan̄ ob ſchon Sapores der Perſer Koͤnig/ dar⸗ 

uon im dritten bůch diſer Hiſtory ſteht/ der in kurtʒer ʒeit bei xvj. tauſent 

Chriſten vmbracht/ vnd andere mehr groͤblich gwuͤttet/ vnd gantʒe ſtett er 

oͤßt haben/ noch danacht iſt Chriſtus der welt obgelegen/ die warheyt der 

lugen/ in ſeinen auſʒerwelten ſo mit irem blůt/ die warheyt Gottes beʒeü⸗ 

get. Alſo daß in jrē tod der allweg groͤſſer gweſen/ der die ſeinē beſchirmpt/ 

vnd im tod ʒům leben erhaltet/ dan̄ der ſie verfolgt vnd gar vmbʒuͦbringen 

vnd erſtanden hat. Dan̄ jr leben was vnd bleibt mit Chriſto in Gott verbor. 

gen/ das kein ʒeytlicher gwalt daſelbs verletʒen kan. Jn̄ welchē vnſer krafft 

vnd ſieg wider die welt beſteht.  Mich hat auch ʒů diſer arbeyt verurſacht/ 

damit ich meins kleinen vermoͤgens/ ʒů nutʒ dem einfeltigen leſer bekant 

machte/ was ſich in den alten kirchen/ vnd fürnemlich in Concilien ʒůtra⸗ 

gen hat. Dar von dan̄ diſes buͦch eben vil ſagt. Es ſind warlich danʒumal 

groſſe vnd mācherley ſpaltung vnd Opinionē gweſen/ wie auch diſer ʒeyt/ 

vnd yede part hat ſich befliſſen/ die Fürſten vnd Keyſer auff jr ſeit ʒů brin⸗ 

gen/ da mit ſie deſt ſtaͤrcker vnnd vnwidertryblicher werē. Wie das ʒū reich 

Chriſti gedienet hab/ werden jr wol bedencken/ ſo jhr bedencken daß vnſer 

Euangelium/ die krafft Gottes/ verſtaͤndtniſʒ ſeins willens/ vnd tryb des 

heyligen Geyſts/ den die welt nit weiſʒ/ aber vaſt gern vnderſtat ʒů richtē. 

Nit ſag ich das darum̄ yedem ſolte ſein freuel geſtattet werdē. Dan̄ Chriſt⸗ 

lich lieb tregt ſorg für die einfeltig gmein Gottes: ſunder ich begert/ dʒ mā 

vnſerm Herrē Chriſto Jeſu im heyligen Geyſt ſein ampt ließ vnuerhindert 

bleiben. Wie dan̄ vnʒeitiger fleiß mehr ſchadē weder nutʒ bringet. Vorab/ 

ſo yemandt über ſein gmeſſenen beuelch ſich anmaſſet ʒů thůn vnd ʒů vrtey 

len/ das auch ſein vermoͤgen vn̄ verſtand übertriffet. Es werdē auch drin⸗ 

gliche vrſachen in diſem Bůch anʒeigt/ der inreiſſenden jrrthumb. Jn dem 

allenthalben geſehen würt/ das vil groſſer fleiſʒ iſt von leeren vnd beſchluß 

reden ʒů handlen/ wan̄ der leer ʒů geleben/ vnd ʒuͦ preiſen das kreütʒ Chriſti 

in gwarſam̄er einfalt. Darʒů der ketʒer můt wil vnd freuel gefuͤret hat/ vn̄ 

                                                                                                                             die 

 
H 

Aa2r 

                                                         Vorred.                                                              cx 

die lieben vaͤtter haben etwan menſchlich gegenwehr gethhon/ vnnd ſich ʒuͦ 

weit im ʒanck eingelaſſen/ das ʒů vmnbſtürtʒung der warheyt vnd verwir⸗ 

rung viler gemuͤter gereichet hat. Alſo daß der Biſchoff ʒancken in gmeinen 

hauffen kum̄en/ vnd ʒů letſt mit in verwicklet hat die frum̄en Keyſer/ die ge 

getrulich gehandlet/ vn̄ offt mehr fleiſʒ ankert den glauben ʒů befriden/ we⸗ 

der daß ſie die geyſtliche haͤndel verſtanden haben. Deſʒhalben jr ernſt vns 

ein exempel/ aber jres fürnem̄ens vnglücklicher auſʒgang/ allen guͦthertʒi⸗ 

gen ein warnung/ vnd vns allē ein vermanung ſein mag/ daß wir deſt baſʒ 

vff Concordi vnd einigkeyt gegen einander handlen/ ye einer ʒůr beſſerūg 

dē andern weiche/ yedermā der warheyt ſtatt gebe/ vn̄ ernſtlich dahin alle 

ſachen richte/ daß Chriſtus allein groſʒ werde/ es beſchehe ja durch vnſern 

tod oder leben/ durch vnſer preiß oder ſchmach/ boͤß oder gůt gerüchte: wie 

ſich dan̄ denen geʒimmen will/ die nit geſehen werden ſoͤllen vergeblich die 

gnad Gottes empfangen habē. Dan̄ von Chriſtlichen handlen auſſerthalb 

Chriſto/ vnd nach menſchlicher vernunfft reden/ gebüret wol ein ſchein der 

Gottſeligkeyt/ aber die warheyt mag es nymmer erreichen. Jha vil mehr ſo 

verwuͤſtets/ der gelaßnen hertʒen vnſchuld vnd reynigkeyt/ darin̄ Gott al⸗ 

lein geſchen würt. Jſt alſo mein bitte an eüch/ daß jr euch in ſoͤlchen Hiſto⸗ 

rien bekümmeren vnd jr annem̄en woͤllen/ darauß ʒů erkündigen/ wie vnd 

was weg ʒů vnſern ʒeiten/ einigkeyt vnder den gůthertʒigen erhalten wer⸗ 

den moͤge. Sytemal jr ſuſt ʒwitracht auch auff eüwern koſten hinʒůlegen 

ʒwiſchen menglich befliſſen ſyn/ vnd ab diſer ʒeit ſpaltung hoch beſchwert 

tragen/ als der die Goͤttlichen haͤndel ſelbs richten kan/ darein der Satan 

ſein ſommen/ das iſt eifer vn̄ ʒanck gemyſchet hat/ wie alweg: ſytemal wir 

die meyſterſchafft/ ſo Chriſtum allein angehoͤret/ vns gern ʒůſchreiben/ wel 

ches dē altē nit kleine vnrůg bracht hat. Woͤllen alſo eüch/ wie bißher Goͤtt⸗ 

lich ehr angelegen/ vnd mich euch befolhen ſein laſſen. Hie mit Gott dem al⸗ 

mechtigen befolhen/ der vns alle durch Chriſtum Jeſum im heyligē Geyſt/ 

ſeins willens vn̄ erweiſen/ vnd dem ʒů gleben verleihen woͤlle/ Amen. Gebē 

Straßburg M. D. xxix. jar. 

Caſsiodori des Ratsherrn/ Gottes knecht/ inn die Chro⸗ 

nica der Alten Chriſtlichen kirchen/ Hiſtoria Eccleſiaſti⸗ 

ca Tripartita gnant/ auß den dreien Griechiſchen 

gſchiecht ſchreibern/ Soʒomeno/ Socrate/ vn̄ 

Theodoreto/ durch Epiphanium Scho⸗ 

laſticum ins Latin/ vn̄ durch Caſ⸗ 

ſiodorum außʒogen/ vn̄ auffs 

kürtʒeſt ʒůſam̄en geſetʒt. 

D WJr groſſem nutʒ pflegt man im eingang der Buͤcher die vorre⸗ 

den ʒůſetʒen/ damit die geſtalt vnd das muſter des ʒůkünfftigē 

wercks geſehen werde. Dan̄ was iſt fuͤglicher/ lieber Leſer/ dan̄ 

eben in der vorred ʒů lernen/ das auch kein vergebens woͤrtlin 

in fürgelegten bůch dir moͤg ʒůkummen? Darum̄ dan̄ diſe Hi⸗ 

ſtory Eccleſiaſtic/ die notwendig allen Chriſten erwyſen würt/ von dē drei 

en Griechiſchen geſchiechtſchreibern wunderbarlich ʒůſam̄en geſetʒt wor⸗ 

den iſt. Der ein Theodoretus gnant/ ein ehrwürdiger Biſchoff gweſen iſt. 

Die andern ʒween vaſt berette vnd gelerte men̄er/ Soʒomenus vn̄ Socra 

tes/ welche nach dē ſie Epiphanius Scholaſticus ins Latin abgeſetʒt hat/ 

wir für notwendig geacht haben/ alle jre ʒierliche ſprüch ʒůſammen in ein 

Buͦch vnd ſorm ʒuͤſetʒen/ durch hilff des Herrn/ vn̄ von dē dreien Authorn 

                                                                                                     Aa    ij             vnd 

Aa2v 

                                                Das ander Teyl 

vnd geſchicht ſchreibern/ ein ſagred vnd bůch ʒů machē. Es iſt aber wol ʒuͦ 

wiſſen/ daß die vorgenantē ſchreiber/ vo dē ʒeitē hochloͤblicher gedechnüß 

deß Keyſers Coſtantini/ biß ʒůr ʒeit der theürē gedechtnüß Theodoſij des 

jungers/ wʒ ſich verloffen hat/ geſchryben haben. Wir aber habē jre werck 

vn̄ buͤcher alſo gelaſſen/ dʒ wir eins jeglichen ſchreibē/ mit gwarſam̄e gmuͤt 

geleſen vn̄ befundē dʒ ſie nit gleich hell vn̄/ ſubteil alleſampt ein jedē handel 

vn̄ ſach erkleren vn̄ außbutʒen: ſunder dan̄ diſer/ jetʒund ein anderer bringe 

die geſchicht heller an tag. Vn̄ darumb habē wir geacht/ das wir mit nutʒ 

moͤchtē von eim jedē diſer ſchreiber die fürnempſten ſprüch ʒůſam̄en ſamlē/ 

vn̄ mit dē nam̄en des ſchreibers in ordnung ſetʒen. Darum̄ welcher menſch 

durch hilff des Herrn hieher kumpt/ diſe buͤcher ʒů leſen/ der leſe onerſchro⸗ 

cken/ dan̄ er groſſen nutʒ vnd erkantniß da erobern mag/ ſo er fleiſſig in̄ ſein 

gedechtnüß mit ſorgfeltigem gmuͤt ʒůſam̄en tregt/ vnd einſam̄let die ding/ 

ſo in diſen ʒwoͤlff buͤchern begriffen ſind. Weiter/ dʒ auch die vnordnūg nie⸗ 

mād vnrůg brechte/ ſo woͤlle mā wiſſē/ dʒ durch dē gantʒē text diſes wercks 

die Titel geſetʒt ſind/ damit mā bei jedē ort erfordern moͤg/ was man erken⸗ 

net das durch bequeme ʒal vorhin anʒeigt iſt. 

                                                                                                         ccc 

Hiſtoria Eccleſiaſtica/ das Drit 

theil/ Sampt andern treflichen Geſchichten/ die ʒuͦvor im 

Teütſchen wenig geleſen ſeind. Von der ʒeit an/ da die Hiſtoria 

Eccleſiaſtica Tripartita aüffhoͤret/ das iſt von der Jarʒal 

ac CCCC nach Chriſti geburt/ biß auff das Jar 

M. D. XLV. 

Vorred Caſpar Hedionis D. 

DEmnach hochgelerte Maͤnner Theodore⸗ 

tus/ Socrates vn̄ Soʒomenus/ jre Hiſtory/ Eccle 

ſiaſtica Tripartita gnant/ in ein Bůch ʒůſamē ge⸗ 

tragen/ vnd durch anſchickung Caſsiodori/ des Roͤ 

miſchen Ratsherren/ durch Scholaſticum auß dem 

Griechiſchen ins Latein bracht/ vnd vō jnen dreien 

diſen nam̄en überkommen/ von dem Burgermei⸗ 

ſterthuͦmb Criſpi vnd Conſtantini der Keyſer/ biß 

auff das xvij jar Keyſers Theodoſij/ ordenlich ge⸗ 

fuͤrt haben/ vnd dem guͦthertʒigen leſer anʒeigt/ wes der Chriſtlichen kir⸗ 

chen vnder Conſtantio ʒůgeſtandē. Hernach was vnder ſeinen ſünen Cō⸗ 

ſtante/ Cōſtantio vnd Conſtantino: ferrer was vnder Jouiniano/ Valen⸗ 

te vnd Valentiniano. Jtem was nachmals vnder Gratiano vnd Valenti⸗ 

niano den gebruͤdern/ vntʒ auff die ʒeit des jüngern Theodoſij/ da dan̄ Ar⸗ 

cadius ſein vatter mit Honorio das Roͤmiſch Keyſerthůmb regiert habē/ 

begegnet/ ʒůgeſtandē vnd widerfaren ſei. Vnd Soʒomenus in dem nit al⸗ 

lein was in Roͤmiſchen Reich beſchehen/ ſunder auch was bei den Perſern 

vnd Barbarn die Chriſtlich Religion belangen/ fürgangen gmeldet. Will 

hinfürt nuʒ vnd notwendig ſein/ wes vnder den nachgonden Keyſern Ar 

cadio/ Honorio/ Theodoſio/ Conſtantio/ Valentiniano/ biß auff Carolū 

Magnum/ vnd volgends biß auff den Großmechtigſtē Carolum den fünf⸗ 

ten/ denckwürdigs in kirchen vnnd andern wichtigen haͤndlen fürgangen 

iſt/ vnnd in bewerten Hiſtorien gefunden wirt/ in Teütſcher ſprach vor nit 

geleſen/ oder ʒům teyl noch in friſcher gedechtnüß der menſchē iſt/ auch or⸗ 

denlich nach einander in volgende Buͤcher vnd Capittel ʒůſetʒen vnd abʒů 

teilen alles ongefer/ vnd mit Chriſtlicher beſcheidenheit dem liebhaber der 

kirchen Hiſtorien vnnd Geſchicht/ auch anderer denckwürdigen Hiſtorien 

gyrigen damit ʒůdienen/ ʒů keinem argen/ ſunder allem gůtem. 

    Damit aber der frum̄ einfeltig leſer/ alle ding deſt ordenlicher vernem⸗ 

me/ vnd in den nechſtnachfolgenden der Keyſer nammen ſich deſtweniger 

habe ʒů jrren oder auffʒuͦhalten/ iſt diſer kurtʒer bericht: Daß Theodoſius 

 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
Theodoſius 

der jünger auß Hiſpania geboren/ ein erfarner glückfeliger kriegßman ge⸗  

weſen iſt/ hat erſtlich mit Gratiano vn̄ Valētiniano/ den bruͤdern regiert: 

Nachmals allein mit Valentiniano. Demnach auch (wie man in der Ora⸗ 

tion Symmachi hat) mit Valētiniano vnd dem ſun Arcadio regiert. Der 

hat die Gotther beʒwungē mit heerßmacht: Maximum den tyrannen ʒů 

Aquileia/ vnders joch bracht: Valentinianum wider eingeſetʒt: die tyran⸗ 

nen Arbogaſtum vnd Eugenium/ beʒwungen mit wunderbarlichē ſieg/ 

den er mehr von Gott mit thraͤren/ dann mit waffen erlangt. Jn ein wun⸗ 

der groſſe Diſciplin der Religion vnderm Biſchoff Ambroſio/ wie droben 

erʒelt/ ſich begeben/ vnd im friden verſcheiden iſt. 

                                                                                                         Aaa          So 

der jünger. 

Aaa1v 

 
Arcadius. 
Honorius. 

 
 
 
 
 
 
 
 
 
 
 
 
 
 
 
 
 
 
 
 
Stilico. 

 
 
 
 
 
 
 
 
 
Theodoſius 
der jünger. 

 
 
 
 
 

Conſtantius 

 
 
 
 
 
 

                                           Vorred Caſpar Hedionis D. 

So ſind Arcadius vnnd Honorius ſüne Theodoſij gweſen/ deren erſtem 

er das keyſerthuͦmb in Morgēlaͤndern/ dem andern in Abendlaͤndern ʒuͦge 

ſtelt hat/ vnd jr jedem Graffen/ Fürmünder vnd Pfleger geben. Dan̄ Ruf⸗ 

ſinus Graffin Orient war. Stilico Graffe in Occident. Bomiſacius vō ge⸗ 

burt ein Thrax/ ein Graff Valentiniani/ Biſchoft ʒů Hypone/ der für die 

Roͤmiſchen Keyſer in Aphrica regieret. Welcher den groſſen leerer Augu⸗ 

ſtinun über die maſſen lieb hat/ vnd ſeine feind vnd tyrannen/ Johannem 

Caſtinum vn̄ andere/ durchs gebet der frommē prieſter ülbermundē hatt/ 

wie in der Epiſtole Auguſtini cxciiij geleſen wirt/ daß Auguſtinus ʒuͦ Bo 

nifacio ſchreibt: Du beklageſt dich einer groſſen ſchlacht/ lieber ʒweifel nit. 

Jch gib dir vud den deinen ein getreüwen rath. Nim̄ die gwoͤr in die hend/ 

vnd laß das gebett ʒů den ohren Gottes dringē. dan̄ wenn man ein ſchlacht 

thuͦt/ ſo hat Gott ſeine augen offen/ ſihet ʒů: vn̄ dem teil das recht hat/ gibt 

er den ſieg. Ruffinus hat erſtlich/ als ein treüwloſer mann/ ſtraff empfan⸗ 

gen/ darumb daß er auff eignem nutʒ alles anſchirret. Arcadius aber hat in 

Orient hinfürt regiert/ vnnd ſo glücklich/ daß der gemein nutʒ jhm wol ver⸗ 

truwet/ vnd kein ſchaden daruon empfangen hat/ der iſt nach xiij jarn ʒuͦ 

Conſtantinopel im friden geſtorben. 

    Honorius Theodoſij ſun regiert im Occidēt/ vnd war Graff Stilico ein 

redlicher mann/ ſein pfleger/ durch des anſchickūg alle ding glücklich naher 

giengen. dan̄ cc tauſent Gother vnderm Koͤnig Radagoiſo/ hater im ge 

birg Jtalie/ ſo vil als on arbeit geſchlagen/ vnd gefangen. Als aber Hono 

rius den treflichen mann Stiliconem (der von ſeinen feinden jhm felſchlich 

angeben war/ als ob er verraͤtterei tribe) toͤdten lieſſe/ hat ſich das glück ge⸗ 

wendet/ vnd ſind die Gothi in Jtaliam eingefallen/ haben die ſtatt Rom/ 

wie wir hernach ſagen woͤllen/ eingnommen/ vnd hat der Keyſer Gallier 

vnd Hiſpanier land verloren. 

    Theodoſius der jünger Arcadij ſon/ ein enckel des erſten Theodoſij/ hat 

das Keyſerthůmb in Morgenlaͤndern. Ʒů diſes ʒeit iſt Carthago verlorn 

worden/ ſampt gantʒem land Aphrica/ welches die Wandali oder Wendē 

erobert/ durch Gallier vnd Hiſpanier land ʒogen: vnnd als ſie biß an das 

Gaditaner meer kommen ſind/ von vorgnantem graff Bonifacio auff⸗ 

bracht/ vnd iſt die regierung hundert vn̄ fünff jar in jren hendē bliben Cō⸗ 

ſtantius aber/ nach dem Stilicone/ iſt des Keyſers Honorij Comes/ graff 

oder pfleger worden: vnd als er ritterlich handlet beim Keyſerthůmb/ hat 

in Honorius erhoͤhet/ vn̄ neben jm ʒům Keyſer gmacht/ auch im ʒům weib 

geben ſein ſchweſter Placidiam/ welche die Gothi jhm entfuͤret/ vnd jrem 

Koͤnig vermaͤhlet hattē: vnd ſo bald er geſtorben/ dem bruͦder gantʒ ehrlich 

widerumb heim geſand. Von deren er ein ſun Valentinianum den dritten 

Empoͤrung 
der Nationē 
widꝰ einandꝰ. 
Aetius der 
Roͤmer. 
Attila der 
Huner. 
Kirchen haͤn 
                del. 

überkommen/ ʒů welches ʒeit grauſame krieg ſich erhaben/ die nationen 

vnd voͤlcker durch einander geloffen: vnnd auff der Roͤmer ſeit hat Aetius 

wider Attilam/ der Huner koͤnig/ krieget. Vnd iſt diſer Valētinianus der 

letſt Keyſer in Abentlaͤnder gweſen/ biß auff Carolum Magnum. Es ſind 

wol andere gweſen die in Jtalia das purpur vnd Koͤniglich kleid anleg⸗ 

ten/ aber jhr keinem iſts glücklich ergangen/ darumb ſie im Regiſter der 

Keyſer nit erʒelt werden/ als die/ ſo ʒwen oder nur drei monat Key⸗ 

ſer gweſen ſind. Was nun für kirchen haͤndel vnder denen fürgangen 

ſind/ das woͤllen wir nacheinander erʒelen. Vnd ſo andere tref⸗ 

lichen Hiſtorien mit einlauffen/ die on iren mercklichen 

nutʒ nit ſind/ woͤlle ſich der Chriſtliche Leſer/ ſoͤli⸗ 

cher ʒuͦr beſſerung wol gebrauchen. 

                                                                                                                 Jnhalt 

 
H 

 


